
NAN ElVANHELIO

NAIKOLIT
KEN

SAN LUKAS.

1 NAN angsancha ai taku ai opchas nangisolat isnan ogokud
nan ininmat ai chadlusmi avfoloten,

2 Tai sanchoicha ai nangifaag ken chalcami chaicha nan
chadlus nangiila, nipalpo isnan lapona, kecheng insolocha

nan kowanin nan Chios

:

3 Ya ta ch'adlusko pinoot sanchoicha inmat ai nipalpo isnan

lapona, kanak en kawis nan mangisolatak ai mainong-
nong, ken sika, ai nangato ai Teofilo,

4 Ta mangammoam ai nannaicha ai naisoloam ya titiwacha.

5 Issan nenalian Herod id Judea, wadai nan osang ai pachi,

ai nenngatsan is Zakarias, ai isnan pachong Abia, ya nan
asawana ya innapon Aaron id sangaduni, ai enngatsan is

Elisabeth.

6 Ya ustocha ai twa isnan sassakangen nan Chios, ya inond-

nodcha nan amin nan. filin ya lotog nan Apo, ai maid,

fasfasolcha.

7 Ya maid anakcha tai igai inmanak si Elisabeth, ya iniiian-

uong nan natattakuancha.

8 Ya issan kapachina isnan sassakangen nan Chios, isnan

9 misubliana, sia nan nikaspo ai namaskod isnan insenso

issan sinumkopana isnan Simfaan nan Apo, ai kag isnan

awid nan pachi.

10 Ya nan amin ai katakutaku chacha nenkapya isnan chola,
' isnan olas nan kumangatan nan insenso.

11 Ya nenpaila ken Zakarias nan osang ai anhel nan Apo, ai

tinmakchig isnan awanen nan altar si insenso.

12 Ya issan nangilan Zakarias, nenchanag, ya inumchan nan
ogietna.

13 Naimotachi nan anhel kinwanina ken sia, Adika uraogiet,

Zakarias : tai nan kapyam ya nadngo
;
ya nan asawara

ai si Elisabeth atumanak is lalaki, ya atngatsanan sia is

Juan.

14 Ya atenlilinawaka : ya atangsan nan mikilinawa isnan

fumalaana.

15 Tai atsia ya mangato isnan mangil-an nan Chios ken sia, ya
maid innumena is kinodso ai alak: ya atmapno isnan

Santo ai Espirito ai ulai nipalpo isnan fumalaana.

16 Ya angsan nan ananak Israel nan atpataoliana isnan

Apo.

17 Ya atsia nan mangununa isnan Apo, ai atkag ken Elias

nan espiritona ya nan fikasna : ta ittolina nan nimnim
nan amam-a isnan ananakcha ya pakawisena nan adi

mangavfolot, ya issakana nan katakutaku isnan Apo.

18 Ya kinwanin Zakarias isnan Anhel, Ngag nan atmangam-
moak isna? tai nai nalakai-ak ya nan asawak inmannong
nan natattakuana.

19 Ya nan anhel sinumfat ya kinwanina ken sia, Saken si

Gabriel, ai chaak tumakchig isnan sassakangen nan
Chios : ya nafaa-ak ai mangifaag ken sika, ya mangippaila

ken sika is nannai ai kalallaiad ai chamag.
20 Ya ilaim, atmangangak-ka ai atadika makakkali, enkana's

umchanan nan akiu ai ummatan nannaicha, tai igaimo

innavfobt nan kowanik' ai atu-umat isnan akiu ai

makwani.
21 Ya nan taku sisinodcha si Zakarias, ya nataacha isnan n£^-

auniana isnan Simfaan.

22 Ya issan finmalaana, igai nakakkali ken chaicha, ya inam-
mocha ai wai inilana is nenpaila ken sia, isnan Simfaan ; tai

kinnawachana chaicha, ya chocha ai adi nakakkali. .

23 Ya issan navfuasan sanchoicha akiu ai nenpachiana, kin-

maan aiinmoi isnan afongna.

24 Ya adi na-auni si Elisabeth, ai asawana ya naliton ya nen-

tengau isnan lima ai fuan isnan afongcha, ai kanana,

25 Sia nan inangnen nan Apo ken saken, is nannaicha ai akiu,;.

ai kinaana nan nangogokuchancha nan taku ken saken.

26 Ya isnan mikan-om ai fuan nan si Anhel ai Gabriel

finmaan nn'i Chios isnan ka ili id Galilea, ai nakwani ai

Nazareth,

27 Isnan osang ai Virhen ai nanj^asawa isnan lalaki ai

nenngatsan is Josef, ai nalpo isnan pangafong David

;

ya nan ngatsan san choi Virhen ya Maria.

28 Ya nan Anhel sinumkop isnan kawadna, ya kanana, en,

Ave, sika ai napnoka isnan grasia, nan Apo wadai ken
sika : sika nan mabendika isnan fabfafai.

29 Naiinot-achi sia nenchowadchowa isnannai ai kowani, ya
sinsinmekna mo ngag nai ai chadayaw.

30 Ya nan Anhel kinwanina ken sia, Maria, adika umogiefc,

tai nakadanka is grasian nan Chios.

31 Ya ilaem, atilitonmo ya iyanakmo nan osang ai lalaki ya
atngatsanara is JESU.

32 Atmangato ya atnangatsanana ai Anak nan Kangatoant
ya nan Apo ai Chios atichuana ken Sia nan tokchoan

David, ai amana :

33 Ya atenaliana isnan pangafong Jakob ai maid kankaiana ;

ya nan enaliana atmaid kakentaana.

34 Ya kinwanin Maria isnan Anhel, At ngag nan angnen
tona, tai saken ya maid am-ammok is lalaki ?

35 Ya sinumfat san Anhel ai nangwani ken sia. Nan Santo ai

Espirito at atumchan ken sika, ya nan fikas nan Kanga*
toan atsaniana ken sika : ya siasa isnan Santo ai atfumala
ken sika atmangatsanan is Anak nan Chios.

36 Ya nai si Elisabeth, ai otadmo, naliton akos nan ongonga,
isnan nalakiana, ya nannai nan mikan-om ai fuan, ai

ipchas nakwani ai adi umanak.
37 Tai maid kowanin nan Chios ai adi kavfalin.

38 Ya kinwanin mampai Maria, Nai nan faan nan Apo
J

limat ken saken ai kag isnan kinwanim. Ya nan Anhel
kinmaan ken sia.

39 Ya adi na-auni si Maria naligwat ya nenkakamo ai inmoi
isnan osang ai ili id Judea, ai kawad nan filig

;

40 Ya sinumkop isnan afong Zakarias, ya nensaluchu ken
Elisabeth.

41 Ya issan nanngolan Elisabeth isnan kalin Maria, nan
ongonga nakaniwa isnan chaom nan potona ; ya si Elisa-

beth napno isnan Santo ai Espirito :

42 Ya nenfukau ai nenlilinawa, ai kanana en, Sika nan

wodwocha ai mabendika isnan amin ai fabfafai, ya
mabendika nan Fokas nan fosaangmo.

43 Ya ngagon umatna ken saken ai nan inan nan Apok umali

ken saken ?

44 Tai issan chadlusko nanngolan isnan kinwaniin isnan

nensalucbuam, nan ongonga nakaniwa isnan potok, tai

nenlinawa.

45 Ya sia nan mabendika nan nangafolofc: tai atumat nan
nakwani ken sia ai nalpo isnan Apo.

46 Ya si Maria kinwanina, Nan lengagko pangatowen nan
Apo,

^ ^

47 Ya nan espiritok enlallaiad isnan Chios ai Umisalak.

48 Mokotai Sia inilana nan posi ai faana ai mamadkit

:

mokotai, ilaem, nilapo adwani amin nan taku ai atfumala,

atkanancha ai mabendika-ak.

49 Mokotai Sia ai Makavfulin ya inpangatona saken ;
ya Santo

nan Ngatsana.

50 Ya Sia ya sosogangana nan umogiet ken Sia ; isnan amin
ai taku isnan katawetawen.

51 Inpailana nan fikas isnan limana ; inpausfokna nan aga-

kotek isnan simmek isnan posocha

52 Sia inpapanadna nan nangato isnan tokchoancha, ya
inpangatona nan maid chayuna.

-53 Sia ya pinnangana nan naowat isnan kawis, ya inpakaana
nan katsangyan ai naowat.

54 Sia ya sosomkenam nan sogangna, ya finachangana nan
faana ai Israel

;

55 Kag isnan nangifagana isnan Apo-apotaku id sangadom,
Abraham ya isnan an-akna, isnan katawetawen.

56 Ya si Maria niki-totoo ken Elisabeth isnan tolo ai fuan, ya
sa et tinmoli isnan afongna kannai.

57 Ya inumchan nan akiu ai umanakan nan si Elisabeth ;
ya

inmanak is lalaki.

58 Ya nan sagena ya nan otot-adna chinmanagcha nan
chadlus nanogangan nan Apo ken sia ; ya niki-linawacha

ken sia.

59 Ya issan mikawalo ai akiu inmalicha ai nanigiat isnan

- ongonga, ya inpangatsancha ken sia nan Zakarias, ai

winnanodna's amana.
60 Sinumfat motachi si inana ai kanana en Faken ; mangat-

- sanana motachic is Juan.

61 Ya kinwanicha ken sia, Maid isnan otat-admo nan nen-

ngatsan is nannai.

62 Ya tinodkiucha si amana, isnan mangipaammona mo ngag
nan laicbina ai raaipangatsan.

63 Ya kinumchau is ensolatan, ya insolatna ai kanana en.

Nan ngatsan ya Juan. Ya nataacha amin.

61 Ya kot nakakkali ya inlapona ai enkali aienchadayao isnan

.
Chios,

65 Ya inumchan nan ogiet nan amin ai nentotoo isnan

sagencha ; ya nan amin ai naicha ai nakwani sinmolut
isnan amin ai taku isnan filig id Judea.

66 Ya nan amin ai nanngo is nannaicha inkakocha isnan

nimnimcha, ai kanancha en At ngag ngen na ai ongonga ?

Ya nan Apo finnufuig sia.

67 Ya napno si amana ai Zakarias isnan Santo ai Espirito, ya
chadlus nenchadayaw isnan Chios ai kanana

:

68 Mabendika nan Apo ai Chios isnan Israel ; tai inilana ya
sinfutna nan takuna

;

69 Ya inpangatona nan chadlus Mangisalak ken chataku, isnan

Pangafong David ai faana
;

70 Ai kag isnan kinwanina isnan kalin nan Santo ai Profeta,

ai na-wa-wadai ai nipalpo isnan nilapwan nan lawag

;

71 Ta maisalakan taku isnan fosotaku, ya isnan amin ai nen-
sosonget ken chataku.

72 Ta pailana nan sogangna ai kag na ipchas kinwani isnan
Apo-apo taku, ya manimkana isnan santo ai kowanina

;

73 San insapatna isnan Apo-taku ai Abraham,
74 Ta ichuana nan malofusantaku isnan fasoltaku ta menpa-

faalentaku ken Sia, ai maid ogiet,

75 Isnan kinasanto ya kinausto isnan sassakangena, isnan
matattakuantaku.

76 Ya Sika, ai Ongonga, atmakwanika, ai Profeta isnan
Kangatoan : tai atmangununaka isnan Apo ai mangi-
sakana isnan chalana

:

77 Ai mangipa-ammo isnan naisalakan nan takuna, isnan
mapakawanan nan fasolcha,

78 Isnan chachama ai sogang nan Chiostaku ; tai nan Pawai
atfumala isnan falaan nan akiu, ai malpo id Chaia,

79 Ai mangipapawai isnan entotoo isnan abafulinget ya isnan
allinowan nan otoi, ai mangipango ken chataku isnan
kumigkenkautaku.

SO Ya-nap -ongonga naongan ya finmikas naiilengagna, Jril

nentotoo isnan letang enkana's nan akiu ai nenpailana
isnari/ Israel.

"

^ '

.

O YA nakaeb, issan todicha ai akiu, ai infilin Gaesar Augustus
T^ ,ta maipadlon nan amin ai taku isnan lota ai nenaliana.
' 2 Sia nannai nan iapolapona ai nenpadlonancha, issan nenfin-

r yadcholan Kirinius id Siria

3 Ya waschin ainin inmoi ai maipadlon isnan ilicha.

. 4 Ya si Josef kinmaan isnan ili ' ai Nazareth id Galilea, ai

. V inmoi- id Judea, isnan ili ai nakwani ai Bethlehem, tai

inapon David
;

,
5. Ai maipadloncha ken Maria, ai asawana, issan naiillitonaria.

6 Ya nikaspo, ai issan kawadcha ischi, iuumchan nan' akiu ai

umanakana.
,% Ya inpavfalana nan anakna ai yuna, ya kinnomonana isnan

facbo ya insaadna isnan ka akob isnan kafallilisa, tai maid
,., _, entotoiancha isnan afong.

"

8 Ya wadaicha chadlu akos ischi nan chaenpastol isnan

,
. . kalnelo, ai entofoicha isnan ka punchag; ai chaenfantai ai^

fumafanguncha, isnan masohom. .

9 Yanan osmg ai anhel nan Apo na-anali ken chaicha, ya
.nan glorian nan Apo ai nenli langlang- isnan liwischa, ya
na-anogiet cha.

"

10 Ya san anhel kinwanina ken chaicha, Adikayu utnogiet

;

,,. tarnanyaikken'chakayu nan chamag ai chadlus l^alal-

. aiad isnan amin ai taku :

11 Tai is nannai ai akiu finmala ken chakayu isnan ka ilin

David nan osang ai Umisalak, ai Sia nan Kristo, ai Apo. ;

12 Ya sia nan mangimatonanyu : atidchananyu nan Ongonga
, . ai nakkomonan isnan facho, ai naisaad isnan ka akob.

13 Ya na-anali nan angsan ai anhel ai.nifuig isnan osang ai

anhel ai nalpo id Chaia, ai chacha. nenchadayaw isnan

. Chios, ai kanancha,

14 Gloria isnan Chios ai Kangatoan, ya isnan ka lota, ku-

migkinek nen taku ai chaicha nan, chadlus menlal&isl-

.

chana.

Ip. Ya issan kinmaanan nan anhel id Chaia,. nanehaonfaiitai:

isnan kalnelo natotyacha ya kanancha en, Gntaku mampai
id Bethlehem ya.ilaentaku nannai ai inmat, ai inpaifaag,

nan Apo ken chataku.

16 Ya nenkakamocha ai inmoi, ya incliananch. nan- si Maria

yg,' si Josef ya sanchoi ai Ongonga, ai naisaad isnan ka
akob.

17 Ya issan nangilancha, infaagcha nan chamag nan Ongonga
ai nikwani ken chaicha.

18 Ya nan amin ai nanngo nataacha isnan kinwanin nan
chaenpastol.

19 Naimotachi si Maria inkakona nan an^in ai naicha ya
sinmisinmek isnan nimnimna.

20 Ya inmawidcha nan chaenpastol, ya nencbadayaWcha isnan

Chios isnan gjfnin ai chinngocha ya milacha, ai l^ag isnan

nakwani ken chaicha.

21 Ya issan nafnasan nan walo ai akiu, isnan nanigiatan isnan

Ongonga ya ningadnan cha is ngatsan ai JESU, ai sia

" chadlit nan ngatsan ai inchuan san anhel, issan igairia

nilitonan.

22 Ya issan nangangnenancha isnan akiu nan Purifikasion,* ai

niyonod isnan Filin Moses, inyaicha si Jesu id Jerusalem,

la mangippailancha Sia isnan Apo.

23 (Ai kag isnan naikolit isnan Filin nan Apo : Nan amin ai

lapolapona ai fumala ai la^aki, waschin makwani ai santo

isnan Apo.)
-'':

24 Ya nangichauchaucha isnan daton, ai kag isnan nakwani
ai filin nan Apo, Sinasawa ai kalapati paimo twa ai

pasaka. -

'

25 Kot wadai nan osang ai taku id Jerusalem, ai nenngatsan
is Simeon, ai usto ya kawis nan chana inangangnen, ya
inavfolotna nan Chios, ai insogsogchanana nan Menliliwa

; isnan Israel : ya nan Santo ai Espirito ya wadai keii'

sia.

26 Ya nan Santo ai Espirito inpaammona ken sia, ai atadi

katkatoi mo adina ilan nan Kriston nan Apo.
27 Ya si Simeon sinumkop isnan Simfaan ai inyoi nan Santo

ai Espirito: ya issan nangyaian nan chakokon Jesu ta

28 mangangnenancha isnan awid nan Filin, kecheng inak-

wan Simeon, ya nenchadayaw isnan Chios, ya kinwanina,
29 . Apo, adwani yuyam nan faam ta umoiak is kakigkinek,

kag isnan kinwanim

:

30. Mokotai nan matak inilana nan Umisalakam,
31 Ai insakanam isnan sassakangen nan amin ai taku

;

32 Ta Sia nan Insiliu ai mangipapawai isnan taku ai

adadchawi
;
ya Sia nan Gloria isnan takum ai Israel.

33 Ya si Josef ya si inan Jesu nataacha is nannaicha ai

nakwani ken Sia.

34 Ya si Simeon binendika chaicha, ya kinwanina ken Maria,
Ilaim, nannai ai Ongonga at Sia nan matokangan ya
fumangunan nan angsan ai taku isnan Israel,t ya at Sia

ma-amamsiw akos

;

35 Ya osang ai fadyok akos nan atmanusek isnan posom
kannai; ta nan simmek nan angsan ai taku atmaipa-

ammo.
36 Ya wadai nan profeta, ai Ana, ai anak Fanuel ai innapon

Aser, ai taku id sangasangadom ; sia ya nalaka-lakai,

nipalpo issan ka-mamadkitna niki-asawa isnan pito ai

tawen

:

37 Ya sia nailekasan isnan walonpoo ya epat ai tawen, ai

kadin wadai isnan ka Simfaan, ya nencbadayaw isnan

Cbios ai nenayunayunar ya nenkapyakapya isnan maga-
kiu ya isnan mascbom.

38 Ya nikaspo akos ai sinunikop si Ana, ya nenyaman isnan

Apo, ya inogokudna kannai Sia isnan amin ai nangi-

sosogcban isnan maisalakan id Jerusalem.

39 Ya issan afus nangangnenan nan cbakokon Jesu nan
amin ai naiyonod isnan Filin nan Apo, tinmolicba cbadla
isnan ka ilicba ai Nazaretb.

40 Ya san Ongonga naongan, finmikas, cbadlus nalaing, ya
nan grasian nan Cbios wadai ken Sia.

41 Ya tinawen ai umoicba nan cbakokona id Jerusalem isnan

Fiestan nan Paskwa.
42 Ya issan intawenana is simpoo yad twa, linmamagcba id

Jerusalem, ai kag isnan awid nan Fiesta.

43 Ya issan namuasancba is sancboicba ai akiu, issan tinmoli-

ancba san Ongonga ai si Jesu ya nakaiad id Jerusalem, ai

adi amammon san cbakokona
44 Ya tai kanancba mo lang nifuig isnan taku, nanalancba

nan osang ai akiu, ya inananapcba isnan otat-adcba ya
kaiemcba.

45 Ya issan igaicba nangcbanan, tinmolicba id Jerusalem, ai

manganap ken Sia.

46 Ya issan anongus nan tolo ai akiu, incbanancha Sia isnan

Simfaan, ai tumotokcbo isnan inkagkawaan nan nalaing

ai taku, ai cbana cbengen ya cba ensaludsud ken chai-

cha.

47 Ya nan amin ai nanngo ken Sia nataacha isnan kalaingna

na nan sivfatna.

48 Ya issan nangilancha, nataacha, ya kinwanin inana ken

Sia, Anak-ko, ngagon sia nan inangnem kenchakami?
Chakami ken amam ya nensosogangkami ai cha manganap
ken Sika.

49 Ya sinumfat ken chaicha, Ngagon kayu umanap ken
Saken ? Adiyu ngen ammo ai nan afong Ama sia nan
chadlusko kawad ?

50 Ya igaicha kinfcek nan kinwanina ken chaicha.

51 Ya pinmanad ya nifuig ken chaicha, ya inumchancha id

Nazareth, ya intatanoina ai raangafolot ken chaicha.

52 Yasi Jesu ya nachaoman nan kinalaingna ya kaatakchagna,

ya inmadacha nan grasian nan Chios ya nan taku ken Sia.

O ISSAN nikkapoo ya lima ai tawen ai nen-alian Tiberius
^ Caesar, issan nenfinyacholan Poncio Pilato, id Judea, ya

si Herod ya tetrarka* id Galilea, ya si Filip ai akina

tetrarka id Itrurea ya isnan amin ai ili id Trakonitis, ya si

Lysanius tetrarka id Abilene,

2 Issan nangatoan cha Annas ken Kaifas ai pachi, inmali

nan kalin nan Chios ken Juan ai anak Zakarias isnan ka

letang.

3 Ya nenlikolikod isnan amin ai liwis nan Jordan, ai

chanenisolo isnan funyag ai menfavfawian ai mangaan
isnan fasol

;

4 Ai kag isnan insolat Esaias ai Profeta, ai kanana en : Nan
kalin nan chaenfukau : Isnan letang isakanayu nan
kalsan nan Apo, enlotkenyu nan kalsana.

6 Nan amin ai chalulug atmakabonan, ya nan amin ai filig

ya atmadchatacha ; atmaltog nan natiktiku, ya nan igai

nais-u ai lota atmais-ucha
;

6 Ya nan amin ai katakutaku atilaincha nan Umisalakan nan
Chios.

7 Kecheng kinwanina isnan katakutaku ai finmala ai enpa-

funyag ken sia : O chakayu ai ananak si owog, sino nan
nangifaag ken chakayu ta lumayaukayu isnan songet ai

atumchan ?

8 Ikanyu isnan katakuanyu nan kagyu enfavfawian ya adiyu
kanan kannai, ai wadai si Abraham ai Apo-apotaku ; tai

kanak ken chakayu tai ulai is nannaicha ai fato, mavfalin

nan Chios ai umippafala is an-ak Abraham.

9 Ya nai ninippoi kannai nan wassai isnan poong nan kaiu

;

ya siachi mampai nan amin ai kaiu ai adi mamkas is

kawis atmatipla ya maippoi isnan ka apui.

10 Ya nan taku kinwanicha ken sia ai kanancha : Ngag
mampai nan angnenmi ?

11 Sinumfat ya kinwanina ken chaicha, Ya mo sino nan wai
twa ai fachona, idchuana nan osang isnan maid fachona

;

ya mo wai kanena, ichatakana nan tapina.

12 Kecheng ai inmali nan chananakop isnan fuis, ai kanancha
ken sia : Apo, ngag mampai nan angnenmi ?

13 Ya kinwanina ken chaicha, Adiyu enfaiachan chaicha is

adadacha mo nan wadai isnan lotog.

14 Ya nan solchacho akos nenfakacha ken sia ai kanancha :•

Ya ngag nan sa mi angnen ? Ya kinwanina ken chaicha,

Adikayu enkodkodso isnan ulai sino ai taku, ya adikayu
enisaksaklang is adi titiwa

;
ya mamangop kayii isnan

lagfuyu.

15 Ya issan chananochan nan taku ya chacha sosomken si

Juan, mo sia lang si Kristo ;

16 Si Juan sinumfat ken chaicha amin ai kanana : Saken
titiwa ai funyakak chakayu isnan chanum ; naimot-achi

wadai nan umali ai nangatngato mo saken, ai adiak

chadlus kawis ai mamafad isnan taked nan kokudna ; Sia

nan atmamunyag ken chakayu isnan Santo ai Espirito ya
isnan apui

:

1-7 Ya o-ognana nan b'gona, ya at tapa-tapana nan trigo* ai

wadai isnan ka losab, ya atamongena nan trigo isrian

alangna ; nan taop motachi atpuuana isnan apui ai atadi

ka-ad-achop

18 Ya angsan akos nan teken ai insosolona isnan katakutaku.

19 Naimofcachi si Herod, ai tetrarka, isnan nangochokan Juan
ken sia isnan inmat ken Herodias ai asawan Filip ai akina,

ya isnan teken ai fasol ai inangnena,
20 Inchaomna nan ngaag ai nai, ai infaludca's Juan.
21 Ya issan afuscha nafunyakan nan amin ai taku, nafun-

yakan akos si Jesu
;

ya issan chana nangapyaan, kofc

natekwafan nan chaia,

22 Ya kecheng ai pinmanad nan Santo a; Espirito ken Sia, ai

i _; liag pasaka nan awakna, ya nan kali ai nalpo id chaia ai

{:/ kanana, Sika na:i chadlusko lalaichin ai Anakko, ai Sika

nan enlinawaak.

23 Y.a issan nangipalpoan Jesu ai nenisolo, toloupoo nan
tawena, ya Sia san kanancha mo anak Josef ai anak Heli,

24 Ai anak Matat, ai anak Levi, ai anak Melki, ai ana-k

Janna, ai anak Josef,

25 Ai an ale Mattatias, ai anak Amos, ai anak Naum, ai anak
Esli, ai anak Nagge

26 Ai anak Maat, ai anak Mattatias, ai anak Semei, ai anak
Josef, ai anak Juda,

27 Ai anak Joanna, ai anak Besa, ai anak Zorobabel, ai

anak Salatiel, ai anak Neri,

28 Ai anak Melki, ai anak Addi, si anak Kosam, ai anak
Elmodam, ai anak Er,

29 Ai anak Jose, ai anak Elieser, ai anak Jorim, ai anak
Mattat, ai anak Levi,

80 Ai anak Simeon, at anak Juda, ai anak Josef, ai anak
Jonan, ai anak Eliakim,

31 Ai anak Melea, ai anak Menan, ai anak Mattatha, ai

anak Natan, ai anak David,

32 Ai anak Jesse, ai anak Ohedf ai anak Boos, ai anak
Salmon, ai anak Naasson,

33 Ai anak Aminidab, ai anak Aran ai anak Esrom, ai

anak Fares, ai anak Juda,

34 Ai anak Jakob, ai anak Isaak, ai anak Abraham, ai

anak Tara, ai anak Nakor,

35 Ai anak Sarak, ai anak Ragao, ai anak Falek, ai anak
Heber, ai anak Sala,

36 Ai anak Kainan, ai anak Arfanad, aianak Sem, ai anak
Noe, ai anak Lamek,

37 Ai anak Matusala, ai anak Enok, ai anak Jared, ai anak
Maleleel ai anak Hainan,

38 Ai anak Enos, ai anab Seth, ai anak Adam, ai anak
Chios.

A YA si Jesu tinmoli ai nalpo id Jordan ai Sia ya napno isnan

Santo ai Espirito, ya inyoina Sia nan Espirito isnan ka
letang. .

2 Ya issan epatpoo ai akiu nan demonio chana sinas-ailo, Sia,

ya issan todicha ai akiu maid nangnanganana, ya issan

anongus na kecheng naowat.

3 Ya nan demonic kinwanina ken Sia, Mossaia Sika nan
. .. Anak nan Chios, polongen nan fato ai nai ta ngoraatsm

is tinapay.

4 Ya si Jesu smumfat ken sia ai kinwanina : Naikolit ai,

Faken nan tinapay angkai nan ikattakuana nan taku,

naimotachi amin ai kowanin nan Chios.

5 Ya nan demonio intakina Sia isnan atatakchag ai filig, ya
inpailana ken Sia nan amin nan fatawa isnan lawag, ta

nen pangil-ana ya kecheng.

6 Ya nan demonio kinwanina ken Sia, Sika nan atmangi-

chauchauak nan amin ai naicha ya nan kagawischa, ta

en-ali Ka ken chaicha ; tai naichauchau ken saken, ya
atichuak isnan ulai sino ai piliek.

7 Mo enchadayawka mampai ken saken, atenkwam amin.

8 Ya si Jesu sinumfat ya kinwanina, ken sia : Kumaanka
isna, Setan ; tai naikolit ai, Atenchadayawka isnan Apo ai

Chiosmo, ya Sia yangkai nan enpavfaalem.

9 Ya inyoi Setan si Jesu id Jerusalem, ya inpoina Sia isnan

togtogon nan Simfaan, ya kinwanina ken Sia : Mossaia

10 Anakna Sika nan Chios, enekchagka ; tai naikolit ai,

Atpolongena nan anhelna ken sika, ta onfantaicha ken sika

:

11 Attapayencha sika isnan limacha ta adi maifasfas nan
chapanmo isnan fato.

12, Ya si Jasu sinumfat ken sia ya kinwanina, Nakwani ai,

Adim sas-ailoen nan Apo ai Chiosmo.

13 Kecheng kinmaan nan demonio ken Sia, issan afusna nan
nanas-ailoan ken Sia.

14 Ya si Jesu, isnan fachang nan Espirito,* tinmoli id Galilee,

ya nan chamagna sinmolut isnan amin ai ili ai nailiwis

15 Ya chanenisolo isnan sinagogacha, ya chinadayawcha amin
Sia.

16 YainmaliJd Nazareth, ai naonganana ya nattalaunana

;

ya sinumkop isnan sinagoga isnan Savfacho, ai kag isnan

awidna, ya tinmakchig ai menfasa.

17 Ya inchuacha ken Sia nan Liblon Esaias ai Profeta, ya

issan namitlakana isnan liblo, inchanana nan naisolatan

- nannai

:

18 Nan Espiriton nan Apo ya wadai ken Saken, tai linanana

Saken ai napili ai mangisolo isnan posi isnan Kawis ai

Chamag ; finaana Saken ai menliwliwa isnan enlikat ai

mangifaag isnan menlofusancha isnan nafalud, ya nan
makailan nan nakimit ai mangipalofus isnan nappalikat,

1

9

Ai mangipaammo ai adwani nan tawen ai manawatan nan

Chios isnan taku.

20 Ya nilumlumna nan liblo ya inchuana isnan faan nan
siiiagogaf ya tinmokcho, ya sanchoicha amin ai wadai
isLian sinagoga inniilacha Sia.

21 Ya inlapona ai mangvvani ken chaicha, Isnan akiu ai nai

nannai ai Naisolat, isnan manngolanyu, nai sia umat.

22 Ya chadluscha chinchinngo Sia, ai nataacha isnan kawis ai

kinv/anina ;
ya kinwanicha : Faken ngen Na san anak

Josef?

23 Ya kinwanina ken chaicha : Titiwa ai atkananyu nanni ai

kowani Sika ai midchiko, pogsan kannai nan awakmo

;

nan chinngomi ai inangnem id Kapernamn, angnera akos

isna ai ilim kannai

24 Ya kinwanina, Titiwa kanak ken chakayu, ai, Maid profeta

ai machawafc isnan ilina kannai.

25 Kakkanak motachi ken chakayu, ai angsancha ai ilekas id

Israel issan nattakuan Elias issan igai neiiochanan isnan

tolo ai tawen ya onom ai fiian ai chachama nan okang
isnan amin ai Iqta

; ^
26 Naimotachi maid ken chaicha nan naivfaalan Elias, mo adi

arigkai id Sarepta, ai ili id Sidon, isnan osang ai fafai ai

ilekas.

27 Ya angsancha ai nakolit id Israel, issan nattakuan Eliseus

ai profeta, ya maid napogsan ken chaicha, mo adi angkai

si Naaman ai i-Siria.

28 Ya sanchoicha amin ai wadai isnan sinagoga chachama ai

sinmongetcha issan nanngolancha is nannaicha,

29 Ya tinmakchigcha ya nenpavfalaencha Sia isnan ili, ya
inyoicha isnan ilit nan filig ai naikaban nan ili, ta

kanancha en ekchakencha Sia

30 Kaimot-achi innikwana nan enkagawaencha ya kinmaan
31 ya pinmanad id Kapernaum ai ili id Galilea ya insosolona

chaicha isnan ka-Savfasavfacho.

32 Ya nataacha isnan insolona, ya inavfolotchat issan nan-
ngolancha isnan kalina*

33 Ya wadai nan osang ai taku isnan sinagoga, ai wadai ya
ngaag ai demonio ken sia, ya chadlus nenfukau,

34 Ai kanana, Oogkaiem chakami ; ngag nan fibiangko ken
Sika, ai Jesu ai i-Nazareth ? Aiko Ka inmali ai manga-
mas ken chakami ? Ammok mo sine Ka, nan Santo
nan Chios.

35 Ya si Jesu innochokana sia ai kanana en ; Kuminekka ya

fumala ka ken sia. Ya nan demonio myangokana ai

nangibkas isnan enkagawaencha, ya finmaia ken sia, ai

. maid Ea-annuka ken sia.

3.6 Ya nataacha amin ya natotyacha ai kanancha : Ngag man
na ai kali? *tai mavfalina ai polongen nan ngaag ai

.espirito ya fumalacha.

37 Ya nan chamagna sinmolut isnan amin ai ill ai naliwis.

38 Ya finmala's Jesu isnan sinagoga, ya sinumkop isnan afong

I:
' Simon. Ya nan katokangan Simon ai fafai, ya cliacharaa

; ai nenpoos nan awakna
;
ya inyaicha's Jesu ken sia.

39 Ya tinmakchig isnan sagena ya inochqkana nan sakitna ya

nakaanan
;
ya nattanakchig ya nenpafaa ken cbaicha.

40 Issan lumnekkan nan akiu nan amin ai wai sakitcha,"

inyaicha ken Sia
;
ya inognana amin chaicha, ya kinaana

: : nan sakitcha.

41 Ya angsan akos nan demonio ai finmaia ken chaicha, ai

. .nenfukau ai kanancha, Sika nan si Kristo, ai Anak nan
Chios. Ya inochokanft cbaicha ya igaina enkalien chai-

; .cha ; tai inammocha ai Sia si Kristo.

42 Ya issan nawiifcana kinmaan ya inmoi isnan lota ai maid
tagtakuan

;
ya nan katakiitaku inananapcha Sia, ya

inmalicha isnan kawadna, ya inpakudcha Sia ta adi-

; . kumakkaan ken chaicha.

43 l^a kinwanina ken chaicha, Masapul ai isolok akos nan
^. Eatawan nan Chios isnan teken ai ili ; tai sia nan nafaalak.-

44 Ya nenisolo isnan sinagoga id Galilea.

K YA nakaeb,- issan naamongan nan taku ken Jesu, ta man-"
^ ngolancha isnan kalin nan Chios, Sia ya tinmakching

isnan sagen nan taiak ai Genesaret.

2 Ya inilana nan twa ai punting ai wadai isnan sagen nan
. ilit nan taiak ; naimot-achi nan chaensichok tinainanclm

ai chacha wasan nan sichokcha

3.;ya si Jesu sinumkop isnan osang ai punting ai kwan
Simon, ya kinwanina ai kagkakwis mo iadchawina is akit

isnan tota. Ya tinmokcho ya' nenisolo isnan taka isnan

ka punting. . T

4 Ya issan tinomkolana ai nenkali, kinwanma ken Simon,

Kumagawakayu ya ekchakenyu nan sichok ta wai alaenyu.

5. Ya si Simon sinumfat ken Sia ai kinwanina : Apo, nensi-

chosichok kami isnan lafi, ya maid paat inalami ; naimot-

.achi> inQ. Sika .nan mangwani, ekchakek- nan sichok.

6 Ya issan nangangnenancha isna, ayaka nan inalacha ai

ikan ;
ya nan sichokcha ya nafaka?,

7 Ya kinawachancha nan kadwacha isnan teken ai punting

ta umalicha ai mamachang ken chaicha. Ya inmalicha

ya pinnocha nan twa ai punting, ya kot akit ya lumneng-

cha.

8 Issan nangil-an Simon Pedro, nenpalintomeng ken Jesu ai

kanana, Tumainan Ka ken Saken, O Apo, tai saken ya

chachama nan fasol ko.

9 Tai sia ya nan kakadwana ya nataacha, isnan inalacha ai

ikan.

10 Ya cha James ken Juan ai an-ak Zebedee, ai kadwan
Simon, chaicba ya nataacha akos. Ya si Jesu kinwanina

ken Simon, Adika umogiet ; nilapo adwani nan taku nan
alaem.

11 Ya issan nangichakalancha isnan punting, tinainancha

amin ya inmonodcha ken Jesu.

12 Nai, issan kawad Jesu isnan osang ai ili, kot wadai nan
osang ai taku ai nakolikolit ; ya issan nangil-ana ken
Jesu, nenpalintomeng ken Sia^ya inlutlutna ai kanana ken
Sia, Apo mo laichim angkai, mavfahnmo ai mangaan
isnan kolitko.

13 Ya inuyad Jesu nan Hmana ya inignana sia, ai kanana

:

Ijaich ik ; makaan nan sakitmo. Kot nakkanaan nan kolit

ken sia.

14 Ya finilin Jesu ta ifab-aag is ulai sino ai taku ; naimot-achi,

Umoika enpailaka isnan pachi, ya umichauchauka ai kag
isnan filin Moses, isnan nakaanan nan koHtmo, ta mangil-

ancha.

15 Naimotachi inmamamod ai sinmolut nan chamagna, ya
ayakacha nan taku ai inmali ai manngo ken Sia, ya en-

pakaancha nan sakitcha.

16 Naimotachi si Jesu inmadachawi isnan ka lota ai maid
tagtakuan, ya ischi nan nangapyaana.

17 Kot issan sinakiu, ai chana nenisoloan, nan tapina ai Fariseo

ya nan mangtek isnan lotog* tinmotokchocha isnan

sagena, ai nalpocha isnan amin ai ili, id Galilea, id

Judea, ya id Jerusalem : ,ya wadai ken Sia nan fachang
nan Apo ai navfalina ai mangaan isnan sakitcha.

18 Kot nai san tapina inyaicha nan osang ai lalaki ai

insakit ai adi makagkiwa, ai intattakina kannai nan

masosoyipana : ya inianapcha nan mangikancba ai

mangiskop ken sia, ai mangisaad isnan chachapanen

Jesu.

19 Ya issan igaicha nakad-anan isnan mangiskopancha ken

sia, tai angsan nan taku, inlamagcha isnan togtogon nan
afong, ya inpakwacha ai nangipakwab isnan nimadcha-

lilyo ai atip.

20 Ya issan nangammoan Jesu isnan afolotcha, kinwanina

isnan nasakit, Napakkawancha nan fasolmo.

21 Ya nan escribas ya nan Fariseo inlapocha ai manmek, ai

kanancha, Sino ngen nan enkali ai nai is ngaag ?f Sino nan
mavfalin ai mamakkawan isnan fasol mo adi angkai nan
Chios? .

22 Ya issan nangammoan Jesu isnan simmekcha, sinumfat ken

chaicha, ai kanana, Ngag nan chayu simsimken isnan

nimnimyu?
23 Ngag nan malanlanui ai kanan, Nan fasolmo ya napakka-

wancha, paimo kanan, Tumakchigka ya manalanka ?

24 Ta mangammoanyu ai nan Anak nan Taku wadai nan
mavfalina isnan ka lota ai mamakkawan isnan fasol, (ya

nensakong ai kanana isnan adi nakagkiwa) Kanak ken

sika, Tumakchigka, alaem nan kasoypam, ya umoika

isnan afohgmo.

25 Kot nattanakchig isnan sassakangencha, ya inalana san

kasoypana, ya kinmaan ai inmoi isnan afongna, ai china-

dayawna nan Chios.

26 Ya nataacha amin ya chinadayawcha nan Chios, ya in-

mogietcha akos ai kinwanicha, Katataa nan inmat ai

inilami is nannai ai akiu.

27 Issan anongus san naicha, finmala's Jesu ya inilana nan
osang ai chaenchakop isnan fuis, ai enngatsan is Levi, ai

tinmotokcho isnan kawadna ai chana enchawatan isnan

fuis: ya kinvv^anin Jesuke sia, Omonodka ken Saken.

28 Ya si Levi tinmakchig ya kinaiadna amin sanchoicha, ya

inmonod ken Sia.

29 Ya si Levi nenayag kannai isnan afongna isnan angsan ai

taku, ai mikikancha ken Jesu : ya wadaicha nan ayaka ai

chaenchakop isnan fuis, ya.nan tapina ai taku ai nikitok-

cho ken chaicha ai raangan.

30 Naimotachi nan escribas ya nan Fariseo infakacha isnan

kakadwan Jesu, ai kagcha ipawa, ai kanancha, Ngagon-



SAN LUKAS, 6. 17

kayu mikikan ya miki-inum isnan chaenchakop isnan fuis

ya isnan chafumasol ?

31 Ya si Jesu sinumfat ken chaicha ai kanana, Faken nan
maid sakitna nan maraaka isnan midchiko, nan nasakit

motachi nan mamaka.
32 Igai ak inmali ai maugwani isnan enfavfawiancha isnan

usto ai taku, isnan chafumasol motachi nan inaliak.

33 Ya kinwanicha ken Sia, Nan kakadwan Juan kadincha

enayunar, ya mangapya, ya sia akos nan ikan nan kakad-

wan nan Fariseo ; nan kakadwam motachi mangancha ya

uminumcha.
34 Ya kinwanina ken chaicha, Mavfalinyu ngen ai ipawa nan

raanganan nan mamuig isnan umafong, isnan kakkawad
nan umafong ai lalaki ken chaicha ?

35 Atumchan motachi nan akiu ai atmakkaanan nan umafong
ai lalaki ken chaicha, ya sia nan adicha manganan is

nanchoicha ai akiu.

36 Ya nenkali akos isnan ogokud ken chaicha. Maid mangid-

kop isnan facho ai falo nan navfaiag ai nafakas ai facho,

tai mo sia nan inangnena, mapaakawas nan falo ai facho,

ya nan maidlop adi kawis nan mailana isnan navfaiag ai

facho.

37 Ya maid mangippoi isnan kagkagaeb ai alak isnan nachonut

ai chokau ai kochil ; tai nan kagkagaeb ai alak atfakasena

nan kochil, ya maiwasit, ya atmapakawas akos nan
kochil.

38 Nan kagkagaeb ai alak mimippoi isnan falo ai chokau ai

kochil, ya atmaigtocha ai kawis.

39 Ya maid akos taku ai ipchas inminum isnan navfaiag ai

alak ai menlaiad isnan kagkagaeb ai alak ; tai kanana en

Kagkagawis nan navfaiag.

YA issan mikadwa ai Savfacho, nanalan si Jesu isnan uma
ai naittanman nan trigo ; t ya nan kakadwana nenalacha

isnan fokas nan trigo ya ngagcha kinochu ai nangan.

Ya nan tapina ai Fariseo kinwanicha ken chaicha, Ngag-
onyu angnen nan naipawa ai ikkan isnan Savfacho ai

akiu ?

Ya si Jesu sinumfat ken chaicha ai kinwanina, Aikoyu igai

finasfasa nan inangnen David issan naowatancha ya nan
kakadwana, ai sinumkop isnan afong nan Chios, ya

inalana nan tinapay ai nabendika I ya kinana ya inagtana

6

akos nan kakadwana ; ai lawa ai kanen nan taku, mo adi

ankai nan pachi ?

5 Ya kinwanina ken chaicha, Nan Anak nan Taku Sia nan
Apo akos nan Savfacho.

6 Ya issan teken akos ai Savfacho sinumkop si Jesu isnan

Sinagoga ya nenisolo ;
ya wadai nan osang ai taku ai

kinumsen nan limana.
7' Ya nan Escribas ya nan Fariseo inniilacba Sia, mo enkaan

isnan sakit isnan Savfacho ; ta wai mangisaklangancha
ken Sia.

8 Naimot-achi ammona nan sinsimkencha, ya kinwanina

isnan taku ai kinumsen nan . limana, Tumakchigka, ya

kumawaka. Ya tinmakchig ya kinmawa.
9 Ya kecheng kinwanin Jesu ken chaicha : Wadai nan

ivfakak ken chakayu : aiko mayuya ngen ken chataku nan
enangnen isnan kawis isnan Savfacho, paimo enangnen is

ngaag ? nan mangisalakan isnan lengag paimo nan
mangamasan?

10 Ya issan nangil-ana isnan amin ken chaicha, kinwanina is

san choi taku, Uyachem nan limam. Ya sia nan inangnena,

ya nan limana tinmoU chadlu ai kag issan osang ai

limana.

11 Ya chadluscha sinmonget ;
ya natotyacha mo ngag nan

ikkancha ken Jesu.

12 Issan todicha ai akin imoi isnan ka filig ai nangapya, ya

nenkapyakapya isnan Chios, issan sinlafiana.

13 Ya issan nawiitana inayakana nan kakadwana
;
ya pinilinar

nan simpco yad twa ken chaicha, ai nginmatsanana is

Apostolis.*

14 Ai chaicha, si Simon ai nginadngana akos is Pedro, ya si

Andrew, ai akina ; si James ya si Juan, si Filip ya si

Bartolome,

15 Si Matthew ya si Tomas, si James ai anak Alfeus, ya si

Simon ai nakwani is Zelotes,*

'16 Ya si Judas ai akin James, ya si Judas ai Iskariot, ai sia

nan nangichauchau ken Jesu.

17 Ya pinmanad si Jesu ai nittakin ken chaicha, ya tinmakchig

isnan chata, ai kawad nan ayaka ai kakadwana, ya nan
angsan ai katakutaku ai nalpocha id Judea ya id Jerusa-

lem, ya isnan ilit nan taiak id Tyre ya id Sidon, ai inmali-

cha ai manngo ken Sia, ya ta makaan nan sakitcha.



SAN LUKAS, 6. 19

18 Ya saiichoicha ai nappalikat isnan demonio, inpakaanena
nan demonio ken chaicha.

19 Ya nan amin ai katakutaku chacha iyanap nan mangognan-
ancha ken Sia : ta wai finmala ken Sia ai navfalin ai

nangaan isnan sakitcha amin.

20 Y^a inniilana nan kakadwana' ya kinwanina, Mabendika
kayu ai posi : tai enkwayu nan Fatawan nan Chios.

21 Mabendika kayu ai maowat adwani : tai atmogsankayu.
Mabendika-kayu ai enaka adwani : tai atmaangokayu.

22 Mabendikakayu mo liligten nan taku chakayu, ya mo is

mangilakwinancha ken chakayu isnan maivfuikanyu ken
chaicha, ya mo enkalicha is ngaag ken chakayu, ya ulai

nan ngatsanyu ya kagcha liligten, tai isnan Anak nan
Taku.

23 Enlinawakayu motachi isnanchoi ai akiu, ya inyadyadan-
kayu isnan laiadyu : tai amamamod nan atchawatenyu id

Chaia, tai kag tosa chadlu nan inangnen nan am-acha
isnan Profeta.

24 Kassosogangkayu motachi, ai kakachangyan ! tai opchasyu
chinawat nan enHnawaanyu.

25 Kassosogangkayu ai mogsan ! tai atmaowatkayu. Kasso-
sogangkayu ai cha maango adwani I tai atenaka-akakayu.

26 Kassosogangkayu mo atkawis nan mangogokochan nan
amin aitaku ken chakayu ! tai sia nan inangnen nan
am-macha isnan Profeta ai adi titiwa.

27 Kanak motachi ken chakayu ai cha manngo, Lalaichinyu
nan fosoyu : kawis nan ikkanyu isnan menliliket ken
chakayu

;

28 Bendikaenyu nan mangamma ken chakayu, ya ikapyayu
nantosacha ai enkali is ngaag ken chakayu.

29 Ya mo v/ai manampak isnan tamongmo, ichauchaumo nan
topak nan tamongmo : ya mo wai mangokat isnan neno-
suu ai fachom, adim ipawa nan mangalana isnan nenchaoii
aifachom.

30 Ya agtam amin nan kumchaw ken sika, ya mo wai
mangala isnan kokwam, adim kasin fagen chaicha.

31 Ya ikkanyu isnan taku ai kag nan laichinyu ai ikkancha
ken chakayu.

32 Mo lalaichinyu nantosacha ai menlaiad ken chakayu, aiko

wodwocha ai kawis nan angnenyu? tai ulai nan chafuma-
sol lalaichincha akos nan menlaiad ken chaicha.

33 Ya mo kawis nan angnenyu is nantosacha ai kawis nan
ikkancha ken chakayu, aiko wodwocha ai kawis nan
ikkanyu ? tai ulai nan chafumasol sia akos nan angaen-
cha.

34 Ya mo pagkawatanyu nantosacha ai ichidchinoyu nan
kawischa mangichauchauan ken chakayu, aiko wodwocha
ai kawis nan angnen yu ? tai ulai nan cha fumasol pag-
kawatancha nan chafumasol, ta kasincha akos manawatan
isnan kag na chadlu.

35 Lalaichinyu motachi nan fosoyu, ya kawis nan angnenyu
ya kaag enpakawat kayu, ai ulai mo maid kasinyu ichid-

chino, ya atadadacha nan chawatenyu, ya at anakkayu
isnan Kangatoan, tai Sia ya sosogangana isnan adi enya-
man ya nan ngaag ai taku.

36 Ensogangkayu mampai, ai kag akos nan Amayu ai ensog-

ang.

37 Adiyu simsimken ya adiyu kankanan nan taku ai ngaag-
cha, tai adi akos sia nan ikkancha ken chakayu ; adiyu
ifaafaag ai ngaagcha nan taku, ta adicha akos ifaafaag ai

ngaagkayu ; enpakkawankayu, ta at akos mapakkawan-
kayu.

38 Umagtankayu, ya atma-agtankayu ; tepeng ai kawis, ma-
sodsod, miwogwog ya masawa, nan atichuacha ken
chakayu. Tai nan tepeng chadlu ai itpengyu, atsia akos

nan mittpeng ken chakayu.

39 Ya nenogokud ken chaicha, Mavfalin ngen nan nakimit ai

mangipango isnan nakimit ? at adicha ngen maekchag ai

twa isnan talaktak ?

40 Nan faa* adi nangatngato mo nan Apona ; nan amin
motachi ai naisolisoloan atsia nan kag isnan Apona.

41 Ya ngagom ilain nan nifulau isnan matan nan akim, ya
adim ilan nan nilangos t ai wadai isnan matam kannai ?

42 Ya ngag nan angnem ai mangwani isnan akim, Anin, ya'm
ta kaanek nan nifulau isnan matam, ai sika ya adim ilan

nan nillangos ai wadai kannai isnan matam ? Sika ai

kasun kawis ya adi titiwa ai kawiska! kaanem una nan
nillangos ai wadai isnan matam kannai, kecheng atmaka-
ilaka ai kawis, ai mangaan isnan nifulau ai wadai isnan

matan nan akim.

43 Tai nan kawis ai kaiu adi mamkas is ngaag, paimo nan
ngaag ai kaiu adi mamkas is kawis.

44 Tai nan amin ai kaiu nan fokasna kannai nan mailana.

Tai nan taku adicha umala is higos* isnan sibsifit, paimo
adicha um-ala is ufas* isnan cbapong ai nasibsifitan.

45 Nan kawis ai taku nan mangipavfala isnan kawis isnan

nimnimna, tai kawis nan inkakona
;
ya nan ngaag ai taku

sia nan mangippavfala isnan ngaag isnan nimnimna, tai

inkakona nan ngaag. Tai nan inkakakon nan taku isnan

nimnimcba, sia nan kanan nan topekcba.

46 Ya ngagonyu pangadngan Saken, is Apo, Apo, ya adiyu

avfoloten nan kanak ?

47 Ulai sino ai taku ai umali ken Saken ya chengena nan
kanak, ya angnena, atichok nan kaagna.

48 Sia nan kag isnan taku ai nenkaeb isafong ya inpacbaomna
nan kaobna, ya inpoina nan poon nan aliki isnan fato

;
ya

issan umcbanan nan kilkil, ya enfifikas nan cbanum, ya
enayas isnan cboi afong, ya adi nakaiwogwog, tai cbadlus

nikaeb isnan fato.

4? Naimotacbi nan manngo ya adi mangangnen, sia nan kag
isnan taku ai nenkaeb is afong isnan ka lota ai maid in-

poina ai alikina
;
ya nan cbanum enfifikas ai nangayas, ya

nentokangna
;
ya adacba nan napakawas issancboi afong.

^ ISSAN namuasan Jesu isnan amin ai cbana nangisoloan
• isnan nangolan nan taku ken Sia, sinumkop id Kaper-

naum.
2 Ya nan faan nan osang ai kapitam ai cbadlus lailaicbina,

nasakit, ya kankanin natoi.

3 Ya issan nangolan nan kapitan ken Jesu, finmaana nan
amam-raa ai id Judea, ta ilutlutcba ken Sia ta umoi ai

mangaan isnan sakit nan faana.

4 Ya issan nangcbanancba ken Jesu, nilutlulutlutancba Sia,

ai kanancba, Kawis ai taku, nan mangangnenan isna :

5 Tai lailaicbina nan taku ai ibataku, ya nenpakaeb is sinago-

gammi.
6 Kecbeng ai nitakin si Jesu ken cbaicba. Ya issan akit nan

adicba umcbanan isnan afong san kapitan, finmaa isnan

lilwidna ken Sia, ai kanancba, Apo, kaposna't is adika

umali ; tai saken adiak cbadlus kawis ai sogpem nan
afonglco :

7 Sia nan nanmekak &.kos ai ulai saken adiak cbadlus kawis

ai umoi ken Sika : kanam motacbi angkai, at nan faak ya

makaan nan sakitna.

8 Tai saken wadai nan nangatngato akos mo saken, ya wadai
, akos nan solchacho ai chak filinen, ya mo kanak isnan

osang, ai Onka, ya umoi
;
ya isnan teken, ai Alika, ya

umali
;
ya isnan faak, ai Angnem sa, ya angnena.

9 Issan nangolan Jesu isnannaicha, nataa ken sia, ya nensa-

kong ai kanana isnan taku ai chanangonod ken Sia, Kanak
ken chakayu, ai maid inchanak, is wai chachama ai

afolotna ai ulai isnan Israel.

10 Ya sanchoicba nafaa tinmolicha isnan afong, ya inchanan-
cha ai nakaan nan faa ai nasakit.

11 Ya nakaeb, issan anongusna, ai si Jesu inmoi isnan ka ill

ai enngatsan is Nain
;
ya ayaka isnan kakadwana nan

nifaig ken Sia, ya ayaka ak5s nan taku.

12 Kecheng ai, issan nanagenana isnan pangiwan nan ili, kot

wadai nan natoi ai taku ai chacha ifala, ai ososang angkai

ai anak inana, ai ilekas : ya ayaka ai taku isnan ili nan
nifuig ken sia.

13 Ya issan nangilan nan Apo ken sia, sinogangna sia, ya kin-

wanina ken sia, Adika enaka.

14 Ya inmali ai nangiwa isnan alongan : ya nan nanakfat

ken sia innitkocha ai tinmakchig. Ya kinwanin Jesu,

Favfalo, kanak ken sika, ai Fumangonka.
15 Ya san natoi tinmokcho ya inlapona ai enkali. Ya inchau-

chauna Sia ken inana.

16 Ya inmigietcha amin : ya nenchadayawcha isnan Chios, ai

kanancha, ai Nan nangato ai profeta ya nenpaila ken
chakami

;
ya nan Chios inniismekna nan takuna.

17 Ya nan inmat ken Jesu ya sinmolufc isnan amin ai Jndea
ya isnan amin ai kaili-ili ai niliwis.

18 Ya nan kakadwan Juan infaagcha ken sia nan amin ai nai

inmat.

19 Ya si Juan inayakan nan twa ai kadwana, ya finaana

chaicha ken Jesu ta kanancha, Aiko Sika nanchoi umali,

paimo wai teken ai isogchananmi ?

20 Issan inalian san taku ai choicha ken Jesu, kinwanicha, Si

Juan ai Bautista finaana chakami ai mangwani ken Sika,

Aiko Sika nanchoi umali paimo wai teken ai isogchanan-

mi?
21 Ya nikaspo ai angsan nan kinaana ai sakitcha, ya likatcha,

ya nan ngaag ai espirito ; ya angsan nan nakimit ai

inangnena nan makailancha. . .

22 Ya si Jesu siiiDmfat ya kanana, Tamolikayu ya ifaagyu
ken Juan nan inilaya ya nan chinngoyu; ai nan nakimit
makailacha, nan napilai makachalancha, nan nakolit ya
nakaancha, nan natoweng makadngocha, nan natoi kasin-

cha finmangon ya isnan posi maisolo nan Evanhelio.
23 Ya mabendika nan adi masama mokotai isnan .isolok.

24 Ya issan kumaanancha nan finaan Juan, si Jesu inlapona
ai mangwan isnan taku nan umat ken Juan, Ngag nan
iniiayu ai finmalaanyu isnan ka letang? aiko kawayan ai

chapikuten nan chakom ?

25 Ngag mampai nan iniiayu ai finmalaanyu ? aiko taku ai

namacho is potpoteng ai facho ? Ilainyu, nantosacha ai

nangina nan fachocha ya kawis nan katattakuancha, ai

entotoocha isnan afong nan ali.

26 Ya ngag nan iniiayu ai finmalaanyu ? aiko Profeta ? Oi,

kanak ken chakayu, ya wodwocha mo nan Profeta.

27 Sia nannai nan naisolat, Ilaim, faalek nan faak aiinangun-
una mo Sika, ya sia nan mangissakana isnan chalanmo.

28 Tai kanak ken chakayu, Is nantosacha ai fumala isnan
fabfafai, maid nangatngato ken chaicha mi si Juan ai

Bautista : naimotachi nan kabfafaan isnan Fatawan nan
Chios, sia nan nangatngato mo sia.

29 Ya nan amin ai taku ai nanngo ken Sia ya nan chaencha-
kop isnan fuis infafaagcha ai kawis nan Chios, tai nafun-
yakancha ken Juan.

30 Naimotachi nan Fariseo ya nan nangtek isnan lotog tino-

kakcha nan kanan nan Chios ai angnena ken chaicha, tai

igaicha nenpafunyag ken sia.

31 Ya nan Apo kinwanina, Ya sino nan kanak ai kaagcha nan
taku ai mataku adwani ? ya ngag nan kaagcha?

32 Chaicha nan kag isnan anan-ak ai tumotokcho isnan palasa,

ai enasifufukaucha ai kanancha, Inippiipkami chakayu, ya
igaikayu nensala ; innanakoanmi chakayu, ya igaikayu
nenaka.

33 Tai inmali's Juan ai Bautista ai igai nangan isnan tinapay,

paimo igai inminum isnan alak, ya kananyu, ai wadai
demonio ken sia.

34 Nan Anak nan Taku inmali ai mangan ya uminum
; ya

kananyu, Nai nan taku ai chachama nan kakkana ya
inumna, ai mikialoyus isnan chaenchakop ya isnan cha-

fumasol.

35 Naimotachi nantosacha ai mangitanoi " isnan naisoloancha

isnan Kinalaing, wanchincha nan awid nan nalaing.

36 Ya nan osang ai taku ai Fariseo inyakana ai Jesu ta miki

kan isnan afongna. Sinumkop isnan afong nan Fariseo,

ya tinmokcho ai mangan.
37 Ya wadai nan osang ai fafai isnan ka ili, ai kadin eufasol,

issan nangammoana ai wadai si Jesu, ai nikikan isnan afong

nan Fariseo, inyaina nan napapangao ai lana ai alabaster*,

38 Ya tinmakchig isnan chochokkoken Jesu, ai chaenaka, ya

inlapo na ai mangngiyumos nan akana isnan chapan Jesu,

ya nan fuokna kannai nan iniapopasna isnan chapana

ya finisituna nan chapana ya inkoiagna nan lana.

39 Ya san nangayag ken Jesu ai Fariseo, issan nangilana, kin-

wanina isnan nimnimna, Ya mo Profeta nannai ai taku,

atammona mo ngag ya sino nannai ai fafai ai nangignan

ken Sia, ta sia ya kadin enfasol.

40 Ya si Jesu sinumfat ken sia ya kanana, Simon, wadai nan
kanak ken sika. Ya kanan Simon, Apo, kanam na.

41 Wadai nan twa ai taku ai kinmawat isnan osang ai chaen-

pakawat : nan osang kinmawat is liman kasut ai siping,

ya nan kadwana limanpoo.

42 Ya issan maid umala isnan ifaiadcha, pinakawana chaicha.

Ivfakam ken Saken mampai, mo sino ken chaicha nan
atwodwocha ai menlaiad ken sia ?

43 Si Simon sinumfat ya kinwanina, Awai nget, nan adadacha
nan napakawan ken sia. Ya si Jesu kinwanina ken sia,

Usto nan kanam.
44 Ya nensakong isnan fafai ya kinwanina ken Simon, Aikom

ilan nan fafai ai nai ? Sinumkopak isnan afongmo, ya
maid inchuam ai chanum isnan chapanko : naimotachi

si tona ya inwasana nan chapanko isnan akana, ya ini-

aponasna nan fuokna.

45 Igaimo finisitu Saken : naimotachi nannai ai fafai igai

tinumko ai namisitu isnan chaponko, nipalpo isnan sinum-
kopak.

46 Maid lana is inpoimo isnan olok : naimotachi nannai ai fafai

inkoiagna nan lana isnan chapoanko.

47 Ya siana nan mangwaniak ken sika. Nan fasolna, ai cha-

chama, napakawancha, tai chachama nan laiadna ; nai-

motachi nan akit nan napakawan ken sia, akit akos nan
laiadna.

48 Ya nan nikikan ken Sia inlapocha ai mangwani isnan

nimnimcha, Sino nannai ai raangipakawan akos isnan fasol?

50 Ya kinwanin Jesu isnan fafai, Nan afolotmo nan nanalak
ken sika : umoika ai umpa.

Q YA issan anongus sanchoi inmat, inmoi si Jesu isnan amin^ ai chadchako ya fananig ai ili, ai nenisolo ya nenpaila

isnan chamag ai kawis isnan Fatawan nan Chios : ya nan
simpoo yad twa nivfu-fuig ken Sia,

2 Ya nan tapina ai fabfafai, ai kinaana nan demonio, ya nan
sakit ken chaicha, si Maria ai enngatsan is Magdaleiia, ai

sia nan finmalaan nan pito ai demonio,

3 Ya si Joanna, ai asawan Chusa, ai sia nan kag kikad f

isnan afong Herod, ya si Susanna, ya nan ayaka akos ai

teken, ai inchuacha ken Sia kannai nan kokwacha ai

ikatakuna.

4 Ya issan naamongan nan ayaka ai taku ai nalpocha isnan

amiamin ai ili, nenkali isnan ogokud :

5 Nan enosek finmala ai en mon-osek : ya issan chana
enoskan, nan tapin nan osek ya naekchagcha isnan ilit

nan chalan : ya nagkatikatinan, ya nan ayayan kinancha.

6 Ya nan tapin nan osek naekchagcha isnan fato ; ya issan

tinmofuancha nalangocha, tai maid chanum.
7 Ya nan tapina ya naekchagcha isnan kawad nan sibsifit

;

ya nan sibsifit tinmofucha ya inapapencha.

8 Ya nan tapina ya naekchagcha isnan kawis ai Iota, ya
natanufo cha, ya narakascha is sinkagsut. Ya issan afusna

nangwanian is nannaicha, nenfukau ai kanana. Nan wai
kowengna ai manngo, chengena.

9 Ya nan kakadwana infakacha ken Sia ai kanancha, Ngag
ngen nannai ai ogokud ?

10 Ya kinwanina ken chaicha, Mayuya ken chakayu naii

mangammoanyu isnan katataa ai umumat nan Fatawan
nan Chiosi: nan tapina ai taku motachi, ogokud angkai
nan mangammoancha ; ta ulai iilaincha adicha ilain, ya
ulai chechengencha adicha chengen.

11 Sia nan aien nan ogokud : Nan osek ya sia nan kalin nan
Chios.

12 Sanchoicha osek ai naekchag isnan ilit nan chaian, chaicha

nan manngo ; kot umaH nan demonio, ya kaanena nan
kali isnan nimnimcha, ta adicha avfoloten ya maisalakan-

cha.

1

3

Saiichoicha ai wadai isnan ka fato, natinaicha nan menli-

nawa ai manawat isnan kali, mo cbengencha
; ya maid

lamutcba ai adi navfaiag nan mangavfolotancha, ya mo
masailoancha, iwaiangcha. •

14 Ya nan osek ai naekchag isnan ka sibsifit, chaicha nan
nanHgo, ya kumaancha ya kagcha na-apapan isnan masa-
ptil ai angnenchat ya isnan adacha ai kokwa ya isnan

menlinawaancha is nannai ai katattakuan, ya adicha

mamkas is kawis.

15 Ya nan naekchag isnan kawis ai lota, chaicha nan kawis
ya titiwa nan nimnimcha, ya mo ipchascha chinngo nan
kali, ikakocha ya adicha iwaiang nan kawis ai mamkasan-
cha.

16 Maid mangitog isnan ilaw ai tangfana isnan fanga, paimo
ippoina isnan chaon nan kasoypan ; ippoina motachi isnan

mipppaipaian nan ilaw, ta nan sumkop, ilaincha nan
apui.

17 Maid nitabtafun ai atadi chadlu mamaila, ya maid maisut

ai adi maipa-ammo ya maila.

18 Ilainyu mampai nan angnenyu ai manngo : tai ulai sine

nan wai kokwana, sia nan maichauchauana
; ya ulai sino

nan maid ken sia, ulai nan sisimkena ai wadai, makaan.
19 Kecheng inmalicha ken Sia si inana ya nan otat-adna ya

igai cba nakasagen ken Sia tai angsancha nan taku.

20 Ya wadai nan nangwani ken Sia, ai kanancha. Si inam ya
nan otat-admo wadaicha ischola, ai laichincha ai ilain

Sika.

21 l^a sinumfat ya kinwanina ken chaicha, Si ina ya nan
otatadko chaicha nan manngo ya manga vfolot isnan kalin

nan Chios.

22 Kecheng issan sinakiu nikiskop isnan kakadwana isnan

osang ai punting : ya kinwanina ken chaicha, Kumchang-
taku isnan topak nan taiak. Ya naligwatcha.

23 Ya issan chacha ayan* si Jesu ya nasoyip
;
ya na-anochan

nan chachama ai chakom isnan ka taiak
;
ya nan punting

napno isnan chanum ya niyogietcha.

24 Ya inmalicha ken Sia, ai namangun, ai kanancha Apo,
Apo, nai matoi taku. Ken finmangun ya inochokana nan

^ chakom ya nan chachama ai ka-atakchag nan kabongau

:

ya natannoko nan chakom ya nan chanum, ya nipagkin-

nekcha.

25 Ya kinwanina ken cbaicha Ento nan kawad 'nan afo-

lotyu? Ya nataacha, tai inmogietcha ya nenasikwanicha,

Ngag nan katakun tona ? tai polongena ulai nan chakom
ya nan chanum, ya avfolotencha Sia.

26 Ya inumcbancha isnan ili nan i-Gadara, ai wadai isnan

totopaken nan Galilea.

27 Ya issan chinmakalancha isnan lota, innafot nan osang ai

taku, ai nalpo isnan ili, ai navfaiag ai wadai demonio ken
sia, ya enlalafus ya maid mentotoiana ai afong, mo adi

angkai liang.

28 Issan r.angilana ken Jesu nenfukau, ya nenpalintomeng
ken Sia, ya inyaangokona ai nangwani, Ngag nan fibiang--

ko ken Sika, Jesu ai Anak nan Chios ai Kangatoan ?

Adika umipalikat ken saken, ilutlutko ken Sika.

29 (Tai infilin Jesu ai nan demonic ai fumala isnan taku.

Tai navfaiag ai kadin ai wadai ken sia, ya nafafalud isnan

kachina
;
ya sinukputna nan kachina ya inyoi nan demo-

nic sia isnan ka letang.)

30 Ya si Jesu infakana ken sia ai kinwanina, Ngag nan ngat-

sanmo ? Ya kinwanina, Sinpamuigt : tai angsan nan
demonio ai sinunikop ken sia.

31 Ya nan demonio nilutlutcba ken Jesu ta adina polongen

chaicba ai pumanad isnan adachaom ai taiak.

32 Ya wadaicba ischi nan angsan ai fotog, ai cbacha enanglud
is nan fib'g : ya nan demonio nilutlutcba ken Sia ta yuyana
nan sumkopancba isnan fotog. Ya inyuyana.

33 Kecbeng finmalacba nan demonio isnan taku, ya sinum-

kopcba isnan fotog
;
ya nenkakamocba ai nentagtag isnan

cboppas isnan ka taiak, ya na-anudcba.

34 Issan nangilancba isnan inmat, nan cba nanalo ken
chaicba linmayaucba ya inmoicha ai nangifaag isnan ka
ili, ya isnan falan nan ili.

3.5 Kecbeng finmalacba nan taku ai mangila isnan inmat ; ya
inmali cba ken Jesu, ya incbanancha san taku ai finmalaan

nan demonio ai tinmctokcho isnan cbacbapanen Jesu, ai

navfachoan ya kasin nanimniman
;
ya inmogietcha.

36 Sancboicba akos ai nangila isnan inmat, intakacha ken
chaicba mo ngag nan inangnen ai nakaan nan taku ai

wadai demonio ken sia.

37 Kecbeng nan amin ai katakutaku isnan lota ai i-Gadara,

inlutlutcha ken Sia, nan kumaanana ken chaicha ; tai

chachama nan ogietcha ; ya sinumkop isnan punting ya
kasin tinmoli.

38 Ya nan taku ai finmalaan nan demonio inlutlutna ken Sia

ai mifuig ken Sia': naimotachi si Jesu inpakaana sia ai

kinwanina,

39 Tumolika isnan afongmo ya ogokochem nan chachama ai

inangnen nan Chios ken sika. Ya sia inmoi ya infaafaag-

na isnan ili nan chachama ai inangnen nan si Jesu ken

sia.

40 Ya issan tinmolian Jesu, nan taku nenlinawacha ai nana-
wat ken Sia ; tai sinodcha amin.

41 Nai, inmali nan osang ai taku ai enngatsan is Jairus, sia ya
nan osang isnan nangato isnan sinagoga

;
ya nenpah'nto-

meng isnan chachapanen Jesu ya nenlutlut ken Sia ai

umoi isnan afongna.

42 Tai osang yangkai nan anakna, ai fafai, ai natawen is

simpoo yad twa, ya kankanin natoi. Ya issan cha inayan

Jesu, nan katakutaku naHkobcha ken Sia."

43 Ya nan osang ai fafai ai chananala isnan simpoo yad twa
ai tawen, ya kinamasna nan amin ai ikatakuna isnan

midchiko, ya maid nakakaan isnan sakitna,

44 Sia ya inmali isnan chokogna ya fnignana nan ilit nan
fachona kot natanoko nan chala ken sia.

45 Ya si Jesu kinwanina, Sino nan nangignan ken Saken?
Issan nangisutan nan amin ai taku, cha Pedro ya nan
kakadw^ana kinwanicha, Apo, nan katakutaku chacha

nalikob ya chacha itolod Sika ; aikom kanan, Sino nan
nangignan ken Saken?

46 Ya kinwanin Jesu motachi, Wadai nan nangignan ken

Saken : tai inammok ai wadai kinmaan ai fikas ken
Saken.

47 Ya issan nangilan nan fafai ai igai natahngfan, inmali ai

cha entaienten, ya nenpalintomeng ken Sia, ya infaagna

ken Sia isnan sassakangen nan amin ai katakutaku, nan
nangignanana ken Sia ya nan nenkakaanan nan sakitna.

48 Ya kinwanina ken sia, Anak ko ai fafai, nan afolotmo sia

nan nangaan isnan sakitmo : kumaanka ai umpaka.
49 Ya issan chanaenkalian, inmah ken Sia nan taku ai nalpo

isnan afong nan nangato isnan sinagoga, ai kinwanina

ken sia, Natoi nan anakmo ; adim folaien nan Apo.

.50 Naimotachi issan nangolan Jesu, sinumfat ken- sia ai

kinwanina Adika umogi ^t ; avfolotem angkai ya atkasin

mataku.

51 Ya issan sinumkopana isnan afong, maid pinaskopna mo
adi angkai cha Pedro ya si James ya si Juan, ya nan
ama ya nan inan sanchoi ongonga.

52 Ya chacha inakalen ya inanakoan sia : naimotachi kinwani-

na, Adikayu enaka ; igai katoi, mamasoyip motachi.

53 Ya inangangocha Sia amin, tai ammocha ai natoi.

54 Ya inpakaana amin chaicha ya inignana nan limana, ya
nenfukau ai kanana, Sika ai ongonga, tumakchigka.

55 Ya nan lengagna ya kasin tinmoli ya natanakchig, ya
infilina ai agtancha is kanena.

56 Ya nataa nan chakokona : infilina motachi ken chaicha ta

adicha ifagfaka nan inmat isnan ulai sino ai taku.

Q KECHENG inayakan Jesa nan simpoo yad twa ai kad-
^ wana ya inchuana ken chaicha nan fikas* ta mamo-

longancha isnan amin ai demonio ya nan mangaanancha
isnan sakit.

2 Ya finaana chaicha ta raangisoloancha isnan Fatawan nan
Chios, ya mangaanancha isnan sakit.

3 Ya kinwanina ken chaicha, Maid itaktakinya isnan enfa-

atanyu is ulai sokud, paimo chokau, paimo tinapay,

paimo siping, ya adiya sinchodwaen nan fachoyu.

4 Ya mo ulai ngag ai afong nan suiukopanyu, ischi nan
entotoianyu ya ischi kannai nan maligwatanyu.

5 Ya mo saia nan adi manawat ken chakayu, isnan kuma-
ananyu, isnanchoi ai ili, pokpokenyu nan chapog isnan

chapanyu kannai, ai kasun ammoyu ai ngaagcha.
6 Ya kinmaancha ya nenatoatoncha ai kinwacha nan kaili-ili,

ya chacha nenisolo isnan Evanhelio ya chacha kinaan

nan sakit isnan amin ai inmayancha.
7 Ya si Herod ai Tetrarka chinngona nan amin ai inangnen

Jesu : ya nenchwadchwa, tai wadai nan nangwani ai si

Juan ya finmangun isnan natoiana.

8 Ya nan tapina kanancha, ai nenpaila's Elias
;
ya nan

tapina kanancha ai nan osang isnan Profeta id sangadom
ya kasin finmala nalpo'snan natoiana.

9 Ya kinwanin Herod, Pinotoak si Juan ; sino motachi nan-
nai, ai mangolak is nannaicha ai chamag ? Ya nilaiadna

. ai mangila ken Sia.

10 Ya issan tinmolian nan apostolis ken Jesu, infaagcha nan

ihang-angnenclia. Kecheng iiitakina chaicha ya inmoicha
ai nakokocheng, isnan ka letang*, ai amas nan ili ai

enngatsan is Bethsaida.

11 Ya issan nangammoan nan taku, inmonodcha ken Sia : ya
chinawatna chaicha, ya kinwanina ken chaicha nan umat
isnan Fatawan nan Chios, ya pinogsana chaicha nan
nasapul ai mapogsan.

12t Ya issan nangilapoan nan akiu ai maschom, inmalicha

nan simpoo yad twa ya kinwanicha ken Sia, Pa-kaaneai
nan katakutaku, ta umoicha isnan kaili-ili ya isnan amas
nan ili, ai entofcoooha ya enanapcha is kanencha : tai

wadai taku isoa isnan maid tagtakuan.

13 Naimotachi kinwanina ken chaicha, Agfcanya chaicha is

kanencha. Ya kinwanicha. Maid ken chakami mo adi

angkai lima ai tinapay ya twa ai ikan ; mo adi kami umoi
ai en lumako is ischan nan amin ai naicha ai taku.

14 Tai Hmacha ai lifo ai taku. Ya kinwanina isnan kakad-
wana, Patokchoenyu chaicha ai ma-sinlilmanpoo ai taku.

15 Ya sia nan inangnencha, ya inpatokchocha amin chaicha.

16 Kecheng inalana nan lima ai tinapay ya nan twa ai ikan,

ya nentangad id chaia, ya binendikana chaicha, ya pina-

tapitangna ya inchuan isnan kakadwana ta ikakchengcha
isnan katakutaku.

17 Ya nangancha ya nogsancha amin. Ya nan nasawa ai

fananig nan simpoo yad twa ai Iowa nan nakopancha.
18 Ya issan nao-osangana ai nangapya, nan kakadwana ya

wadaicha ken Sia : ya infakana ken chaicha ai kinwanina,
Sino Ak isnan kanan nan taku ?

19 Sinumfatcha ya kinwanicha, Si Juan ai Bautista ; nan
tapina motachi kanancha ai Si Elias ; ya nan tapina

kanancha ai Nan osang isnan Profeta id sangadom ya
kasin finmala isnan natoiana.

20 Kinwanina ken chaicha, Chakayu motachi, Sino Ak isnan
kananyu ? Si Pe^ro sinumfat ai kinwanina, Nan Kriston
nan Chios.

21 Ya chadlusna infaag ken chaicha ya infilina ai adicha

kankanan sanchoicha isnan ulai sino ai taku.

32 Ai kanana. Nan Anak nan Taku masapul ai enlikat is

angsan, ya milakuin isnan amam-ma ya isnan nangato ai

pachi ya escribas, ya mapatoi, ya kasin mataku isnan

mikatlo ai akiu.

23 Ya kinwanina ken cbaicha amin, Mo wai taku ai menlaiad
ai umonod ken Saken, iwaiangna kannai nan laichina, ya
alaena nan kolusna isnan kawakawakas, ya umonod ken
Saken.

24 Tai mo sino nan menlaiad ai mangisalak isnan lengagna,

ai amasena ; naimotachi mo wai mangamas isnan lengag-

na, tai isnan Saken, sia chadlu nan manalak.

25 Tai ngag nan kotokna mo nan csang ai taku falinena nan
amin ai lawag, ya amasena kannai nan awakna, paimo
mapakaan ?

*

26 Tai mo sino nan umaso ken Saken ya isnan kalik, nan
Anak nan Taku atumaso ken sia, mo atumali isnan

gloriana kannai ya isnan glorian Ama ya nan santo ai

anhel.

27 Titiwa kanak ken chakayu, wadaicha nan tumakchig isna,

ai atadicha katkatoi enkana's mangilancha isnan Fatawan
nan Chios

28 Kot issan walo ai akiu anongus sanchoi ai nakwani, itakina

cha Pedro ya James ya Juan ya linmamag isnan ka filig

ai mangapya.
29 Ya issan nangapyaana, nan ilan san kamosna ya natkon

ya san fachona pinmokau ya sinmili.

30 Ya kot nawanadai nan twa ai taku ai nikitotya ken Sia,

ai chaicha si Moses ya si Elias.

31 Ai nenpailacha isnan gloria, ya inogokudcha nan kumaana-
naf (otoina) ai atchadlusna a-angnen id Jerusalem.

32 Naimotachi cha Pedro ya nan nifuig ken sia, chachama ai

nitomocha
;
ya issan finmangunancha, inilacha nan glorian

Jesu, ya nan twa ai taku ai nikitakchig ken Sia.

33 Kot isan kinmaanan san twa ai choicha, si Pedro kinwa-
nina ken Jesu, Apo, kawis nan entotoiantaku isna

;
ya

kumaebtaku is tolo ai abafong, osang nan Kwan, ya osang

ken Moses, ya osang ken Elias ; tai igaina ammo nan
chana kanan.

34 Issan chana enkalian inmali nan lifoo ai nangapap ken
chaicha, ya inmogietcha issan kagcha inmayan isnan lifoo.

35 Ya finmala nan kali ai nalpo'snan ka lifoo ai kanana, Sia

nannai nan Anakko ai chadlusko lalaichin; chengenyu
Sia.

36 Issan afus nangkaian nan nakwani, inchanancha si Jesu ai

nao-osang. Ya finufumtugcha, ya issanchoicha ai akiu

igaicha inogokud isnan ulai sino ai taku sancboicHa ai

inmat ai inilacha.

37 Ya isEan nawaksana, issan pinmanachancha ai iialpocha

isDan filig, angsancha nan taku ai nangafot ken Sia.

38 Ya nan osang isnan katakutaku nenfukau ai kinwanina,

Apo, ilut lutko ken Sika, nan mangilam isnan anakko ai

lalaki; tai kodkocheng ai anakko.

39 Ya nan tapina alaena sia nan demonio ya nawanakis kan-

nai, ya entaientenena, ya entalafotab nan topekna, ya
tainana sia ai cbachama ai nabno.

40 Ya inlutlutko isnan kakadwam ta pakaanencba nan
demonio, ya adicba mavfalin.

41 Ya si Jesu sinunifat ai kanana, O cbakayu ai taku ai maid
afolotyu, ya maid itantanoi3u, kaat nan entotoiak ken
cbakayu ya nan mangikatpolak ken cbakayu? Yaim
nan anakmo isna.

42 Ya issan cbana alian, nan demonio tinnokangna sia ya
nentaientenena sia. Ya inocbokan Jesu nan ngaag ai

espirito ya kinaana nan sakit nan ongonga, ya incbuana

ken amana.
43 Ya nataacba amin isnan cbacbama ai mavfalin nan CbiDS.

Ya issan cbacba nataalan amin issancboi ai inangnen

Jesu, kinwanina isnan kakadwana,
44 Ikakoyu ai sisimkenyu nannaicba ai cbakkanan : tai nan

Anak nan Taku ai maicbaucbau isnan mangipalikatan nan
taku.

45 Naimotacbi igaicba ammo nannai ai nakwani, ai kag nita-.

fun ken cbaicba, ta igaicba inila : ya inmogietcba ai nen-

faka ken Sia is nannai ai nakwani.

46 Ya nentotyacba ai kag nensusma, mo sino ken cbaicba nan
atmangato.

47 Ya si Jesu ammona ran cbacba simsimken ya inmala is

'ongonga ya inpatakcbigna isnan cbicbipana.

48 Ya kinwanina ken cbaicba, Mo sino nan manawat is

nannai ai ongonga cbawatena Saken, ya mo sino nan
manawat ken Saken, atcbawatena nan Namaa ken

Saken : tai nan kabfafaan ken cbakayu amin, atsia nan
nangato.

49 Ya si Juan sinumfat ai kinwanina, Apo, inilami nan osang

ai nangipakaan isnan demonio isnan Ngatsanmo, ya in-

pawami sia, tai adi mifuig ken cbataku.

50 Ya si Jesu kinwaniua ken sia, Adiyu ipawa, tai nan adi

kag fumoso ken chataku nan kag taku iba.

51 Ya nakaeb, issan inumchanan nan akiu ai lumamakan
Jesu id chaia, sisinmekna kannai ai uumoi id Jerusalem,

52 Ya finmaa is taku ai mangununacha mo Sia : ya inmoicha
ya sinumkopcha isnan osang ai ili id Samaria, ta ensasa-

kanacha ken Sia.

53 Ya nan taku isnan ili igaicha chinawat Sia, tai kasun u-

umoi id Jerusalem.

54 Ya issan nangilan cha James ken Juan ai kakadwana,
kinwanicha, Apo, laichim ta polongenmi nan pumanavhan
nan apui ad chaia, ai amasena chaicha, ai kag isnan

inangnen Elias ?

55 Naimotachi nensakong si Jesu ya inochokana chaicha ai

kanana, Adiyu ammo mo ngag nan espirito ai wadai ken
chakayu.

56 Tai nan Anak nan Taku adi inmali ai mangamas isnan

lengag nan taku, naimotachi nan mangisalakana ken
chaicha, nan aliana.

57 Ya issan chachananalan inmali nan osang ai taku ken Sia,

ai kanana, Apo, atumonodak ken Sika, ai ulai entona nan
ayara.

58 Ya kinwanin Jesu ken sia, Nan fox* wadai liangcha, ya nan
ayayam ai entataiau wadai kakafancha, naimotachi nan
Anak nan Taku maid mangisaachana isnan olona.

59 Ya kinwanina isnan teken, Umonodka ken Saken Naimot-
achi kinwanina, Apo, yuyam nan mangununa-ak ai en

mangikaob ken Ama.
60 Si Jesu kinwanina ken sia, Oogkaiem nan natoi ta ikaobcha

nan natoi ; naimotachi sika nan umoi ai mangisolo isnan

Fatawan nan Chios.

61 Ya san teken akos kinwanina, Apo, atumonodak ken Sika,

naimot achi yuyam nan mangununa-ak ai ek mangwanian
isnan makaiachancha nan taku ai wadai is afongko.

62 Ya si Jesu kinwanina ken sia, Aiko wai taku ai nangilapo

ai enalacho ya ensakong, sia nan maid kotokna isnan

Fatawan nan Chios.

1 f\ ISSAN anongus nannaicha, nan Apo pinilina akos nan
^ teken ai pitonpoo, ya finaana chaicha ai masinchodwa ai

mangununa mo Sia, isnan amin ai ili ai umoiana kannai.

2 Kecheng kinwanina ken chaicha, Titiwa ai adacha nan

ma-ani, naimotachi nan enani akifccha; enkapyakayu
mampai isnan Apon nan ani ta fumaa h enani.

3 Umoikayu isnan ayanyu : ilainyu, faalek chakayu ai kag-

kayu kalnelo isnan enkagkawaen nan lobo.t

4 Adikayu umitaktakin is chokau paimo kokud : ya adikayu

ensasalucho is ulai sino ai taku isnan ikwanyu.

5 Ya ulai ngag ai afong ai sogpenyu kananyu una, Umpakayu
is nannai ai afong.

6 Ya mo wadai menlaiad isnan umpana, nan kumigkinkanyu
atmakaiad isnanchoi chadlu ai afong : mo adi, atkasin

ensakong chadlu ken chakayu.

7 Ya is nanchoi chadlu ai afong entotookayu ai mangan ya

uminum nan ichuacha ken chakayu; tai nan enchuno,

malagfu. Adikayu enataton isnan ka-afoafong.

8 Ya isnan ulai ngag ai ili ai sogpenyu ya manawatancha ken
cha kayu, kanenyu nan ipangancha ken chakayu.

9 Ya pogsanyu nan masakit ai wadai kannai ischi, ya kanan-

yu ken chaicha, Nan Fatawan nan Chios inumchan ken
chakayu.

10 Naimotachi isnan ulai ngag ai ili ai sogpenyu ai adicha ma-
nawatan ken chakayu, fumalakayu isnan kalsa chsidlu

nan ili, ya kananyu,
11 Ulai nan chapog nan iliyu ai wadai isnan chapanmi pok-

pokenmi ken chakayu : ulai mo sisimkenyu nannai ai nan
Fatawan nan Chios inumchan ken chakayu.

12 Kanak ken chakayu ai nan SodomI atmakaikatkatpo isnan

likat is nanchoi ai akiu, mo nanchoi ai ili.

13 Kasosogangka ai Korazin !* Kasosogangka ai Bethsaida !
*

tai mo saia inmat id T5a'e ya id Sidon san katataa ai

inmat ken chakayu, awai nenfavfawiancha kannai id

sangadom, ai navfachoancha isnan enkalasukas ai facho,

ya nachapoan nan kamoscha.
14 Naimotachi makaikatkatpocha id Tyre ya id Sidon, isnan

malokomon, mo chakayu.

15 Ya sika, ai Kapernaum,* ai haipangato ka enkana id chaia,

atmaipakwab ka enkana id infierno.

IG Nan manngo ken chakayu chengena Saken : ya nan mang-
amamsiw ken chakayu umamsiw ken Saken ; ya nan
mangamamsiw ken Saken, amamsiwena nan Namaa ken
Saken.

17 Ya nenlilinawacha ai tinmoli ai kanancha, Apo, ulai nan

demonio avfolotencha chakami, mo kananmi nan Ngatsan-
mo.

18 Ya kinwanina ken chaicha, Inilak si Setan ai naekchag id

chaia, ai kag kolyapyap.

19 Ilainyii, inagtak chakayu is fikas ai katinanyu nan owog ya
nan skorpion f ya wodwocha nan fikasyu mo nan fikas

" nan foso : ya maid manganuka ken chakayu.
20 Ya ulai^ mo sia sa, faken na is menlinawaanyu, ai nan

demonio avfolotencha chakayu, unanig kayu enlinawa tai

nan ngatsanyu naisolat id chaia.

21 Issan* choi ai_ olas, si Jesu nenh'nh'nawa isnan Santo ai

Espirito ya kinwanina, Enyamanak ken Sika, O Ama, ai

Apon nan Chaia ya nan lota, tai kagmo intafun nannaicha
isnan nalaing ya isnan mangtek, ya inpaammo isnan
ananak : sia mampai O Ama ; tai sia nan nilaiadmo.

22 Inchuan amin Ama ken Saken ya maid mangammo mo
sino nan Anak, mo adi angkai si Ama

; ya mo sino nan
Ama mo adi angkai nan Anak, ya nanchoi laichin nan
Anak ai mangipaammo.

23 Ya issan nensakongana isnan kakadwana, ai nakodkocheng-
cha, kinwanina ken chaicha, Mabeudikacha nan mata ai

mangila isnan ilainyu :

24 Tai kanak ken chakayu ai angsancha nan profeta ya ali ai

nenlaiad ai mangila isnan ilainyu, ya igaicha inila; ya
manngo isnan chengenyu, ya igaicha chinngo.

25 Kot wadai nan osang ai mangtek isnan lotog ai tinmakchig
ya kinwanina ai sinailona si Jesu : Apo, ngag nan angnek
ai mamawid isnan lengag ai maid kankaiana ?

26 Si Jesu kinwanina ken sia, Ngag nan naisolat isnan lotog ?

ngag nan mamasaam ?

27 Sinumfat ya kinwanina, Masapul ai laichin nan Apo ai

ChiosmO ssnan amin ai posom, 3 a isnan aaiin ai lengagmo,
ya isnan amin ai fikasmo,* ya isnan amin ai nimnimmo

:

ya nan sagenmo ai kag chadlu isnan menlaiacham isnan
awakmo.

28 Ya kinwanina ken Sia, Usto nan inisfatmo ; angnem na, at

matakuka.
29 Nairn otachi sia ya laichin a ai mangippaila kannai ai sia ya

usto, ya kinwanina ken Jesu, Ya sino nan sagenko ?

30 Ya si Jesu sinumfat ya kinwanina. Nan osang ai taku
pinmanad ai nalpo id Jerusalem ai umoi id Jeriko, ya



36 SAN LUKAS, 11.

konat abten nan akowan, ai nenlafus ken sia, ya pinako-

cha sia, ya tinainancha ai kankanin natoi.

31 Ya nikaspo ai wadai nan nenosog ai pachi, is sanchoi ai

chalan, ya issan nangilana, nilaosana.

32 Ya sia akos ai inmali nan osang ai Levite,* issanchoi, ya
issan nangilana, nilaosana. ,

33 Naimotachi, nan osang ai taku ai i-Samaria, ai chaenfaat,

inmali isnan kawadna, ya isnan nangilana ken sia, sino-

gangana sia.

34 Ya inmoi ken sia, ya finaludna nan napako ken sia, ai

kinoiakana is lana ya alak, ya inpoina sia isnan kafayona
kannai ya inyoina isnan chachagusan, ya tinokongana sia.

35 Ya issan nawaksana, issan kinmaanan san i-Samaria,

inpavfalana nan twa ai salapi ya inchuana isnan kikad
isnan afong, ya kinwanina ken sia, Kasim tokongan sia,

ya mo wai kastowem, is tumoliak at kasik faiachan ken
sika.

36 Ya sino mampai is nannaicha ai taku nan nensagen issan

choi ai taku ai nangafot isnan akowan ?

37 Ya kinwanin san mangtek isnan lotog, San nangipaila

isnan sogangna ken sia. Kecheng kinwanin Jesu ken
sia, Umoika, ya sia akos nan angnem.

38 Issan chachainayan, inumchancha isnan osang ai ili : ya nan
osang ai fafai ai enngatsan is Martha chinawatna Sia isnan

afongna.

39 Ya wadai nan anochina ai enngatsan is Maria, ai tinmok-

cho isnan chachapanen Jesu, ya chinngona nan chana
ensoloan.

40 Naimotachi si Martha inno-osotna ai nenchuno, ya inmali

ken Sia, ya kinwanina, Apo, aiko ulai ai nan anochik ino-

ogkaina saken ai ososangak ai enchuno ? Ifaagmo mam-
pai ken sia, ta fumachang ken saken.

41 Ya si Jesu sinumfat ya kinwanina ken sia, Martha, Martha,
chachama nan mango5stam ya mannisimkam isnan ayaka
ai anukem

:

42 Naimotachi osang yangkai nan chadlus nan mafabfaka : ya
si Maria pinilina san kawis, ai atadi makakaan ken sia.

1 1 YA issan chanangapyaan Jesu isnan kawadna, issan nav-
^ fuasana, nan osang ai kadwana kinwanina ken Sia,

Apo, isolom chakami ai mangapya, ai kag akos isnan

insolon Juan isnan kakadwana.

2 Ya kinwanina ken chaicha, Mo mangapyakayu kananyu,
Amami, ai wadai Ka id Chaia, Maingilin nan Ngatsanrao.

Umalika isnan Fatawam. Maangnen nan laichim, isnan

ka lota, kag id chaia.

3 Nan kanenmi isnan kawakawakas isnan akia ai nai umag-
tanka ken chakami.

4 Ya pakawanem nan fasolmi ; tai chakami akos pakawanen-
mi nan amin ai wai l^awatna ken chakami. Ya adika

umifuig ken chakami isnan mangitpeng ai umiangnen ken
chakami is ngaag ; naimotachi umisalak Ka isnan lawa.

5 Ya kinwanina ken chaicha, Sino ngen ken chakayu nan
wadai liwidna ya umoi isnan tengan nan lafi, ya kanana
ken sia, Umipatkouka is tolo ai tinapay

;

6 Tai inmali nan osang ai liwidko ai chaenfaat, ya maid
ichuak ai kanena ?

7 Ya sia ai wadai isnan afong sumfat ya kanana, Adika fa-

malaka ken saken ; natatangfan adwani nan onob ya

saken ya "nan ananakko mamasoyipkami ; adiak maka-
takchig ai mangagtan ken sika.

8 Kanak ken chakayu, ai Ulai mo adi fumangon ai mangag-
tan ken sia tai kaiemna, tai lutlutana fumangun ai

mangagtan is ulai kaat is fagena.

9 Ya kanak ken chakayu, Kumchaukayu, ai ma-agtankayu
;

enanapkayu ai idchananyu ; enkogkogkayu, ai matek-
wafan ken chakayu.

10 Tai nan amin ai kumchau, chawatena
;
ya mo sino nan

enanap, idchanana
;
ya mo sino nan enkogkog, matekwa-

fan ken sia.

11 Mo wai ongonga ai enfaka is tinapay isnan amana ken
chakayu, atichuana ngen nan fato? paimo enfaka is ikan,

at ngen ichuana nan owog ?

12 Paimo enfaka is itlog, at ngen ichuana nan kayaman?
18 Ya mo chakayu nan ngaag, mo ammoyu nan maiigichua

is kawis isnan ananakyu, wodwocha si Amayu id Chaia
nan ichuana nan Santo ai Espirito isnan enfaka ken Sia ?

14 Ya chana pakaanen nan osang ai demonio ai nangangak.
Kot is san finmalaan san demonio, san nangangak ai taku

ya nenkali
;
ya nataacha nan katakutaku.

15 Nan tapina motachi ken chaicha kanancha, Isnan fachang
si Beelzebub* ai kangatoan ai demonio, sia nan mangipav-
falaana isnan demonio.

16 Ya nan tapina ken chaicha sinas-ailocha Sia, ai kinumchaw
ken Sia is maton ai nalpo id chaia.

17 Ya tai ammona nan simekcha kinwanina ken chaicha, Nan
amin ai fatawa ai nadchowachowa ai adi cha maololog, at

ma-amascha
;
ya nan taku ai sinpangafong ai madchowa-

chowacha, kumawascha.
18 Mo saia si Sefcan akos kadwaena kannai sia, at ngae: nan

angnen nan latawana ai umanong ai entotoo? tai nai

kananyu ai pavfala-ek nan demonio isnan fachang
Beelzebub.

19 Ya mo pavfalaek nan demonio isnan fachang Beelzebub,
nan ananakyu, sino ngen nan mamachang isnan mang-
ipakaanancha ?

Ya sia sa ai chaicha nan menlokom ken chakayu.
20 Naimotachi mo nan liman nan Chios nan mangipakaanak

isnan demonio, titiwa ai inumchan nan Fatawan nan
Chios ken chakayu.

21 Mo nan abafikas ai taku ai wadai kanyabna ya sokudna ya
cha onfantai isnan afongna, maid mangigkiwa isnan
kokwana

:

22 Mo wai motachi mafikfikas ai taku mo sia umali ya amisa-
na, okatena nan kanyab ya nan sokud ai inchidchinena,

ya pasolutena nan kokwana.
23 Nan adi mikiolog ken Saken sia nan fosok :. ya nan adi

mikichakop ken Saken, sia nan mangisolut.

24 l\Io nan ngaag ai espirito fumala isnan taku, likcholikchona

nan letang ai enanap is umilengana, ya mo maid idchana-
na, kanana, Tumoliak isnan afongko ai nalpoak.

25 Ya is aliana, idchanana nan afong ai nasis-ian ya naingon-
ngon.

26 Kecheng ai umoi ya umitakui is pito ai teken ai espirito ai

amamamod ai ngaag mo sia, ya sumkopcha, ya ischi nan
entotoiancha

; ya nan umat ai nai ai anongusna, ai ama-
mamod ai ngaag mo issan lapona.

27 Ya issan chana nangwanian is nannaicha, nan osang
ai fafai isnan katakutaku inyangokena ai nenkali, Mabendi-
ka nan nangiyanak ken Sika, ya nan nangipasoso ken
Sika.

28 Naimotachi kinwanina, Wodwocha pai ai mabendika nan
chaicha ai manngo isnan kalin nan Chios ya mangikako.

29 Ya issan na-amonganancha nan taku ken Sia, inlapona ai

nenkali Nan taku ai matataku adwani, ngaagcha ; enanap-

cha is maton ; atmaid maton ai maichua ken chaicha, mo
adi angkai nan maton Jonas ai Profeta.

30 Tai kag ken Jonas ai sia nan nangimatonan nan taku id

Nineveh atsia akos nan Anak nan Taku nan maton isnan

taku ai matataku adwani.
31 Nan ali ai fafai id Slieba at mikifangun isnan taku ai mata-

taku adwani, isnan akiu ai mapilian, ya atlokomena chai-

cha, tai inmah ai nalpo isnan ka-adchawian ai lota, ai

manngo is nan kinalaing Solomon, ya kot wadai isna

nan nangatngato mo si Solomon.

32 Nan taku ai i-Nineveh atmikifanguncha isnan taku ai ma-
tataku adwani, isnan akiu ai mapilian, ya atlokomencha
chaicha : tai nenfavfawicha issan nenisoloan Jonas

;
ya kot

wadai isna nan nangatngato mo si Jonas.

33 Maid taku ai mangitog isnan ilao ai ippoina isnan chao,

paimo isnan chaom nan salop ; naimotachi isnan maipai-

paian, ta nan sumkop ilaincha nan ilao.

34 Nan ilaw nan awak sia nan mata : mo akailaka, ai kag
akos isnan awakmo ai apapawai ; naimotachi mo nakolap
nan matam, ai kag akcs isnan awakmo ai abafulinget.

35 Ilaim mampai, mo nan kag apapawai ken sika adi titiwa ai

abafulinget.

36 Mo kag mampai nappawaian nan awakmo, ai maid paat

abafulinget at apapawai nan amin ai kag isnan ilaw ai

langlangana nan paw^aina.

37 Ya issan chana enkalian, nan osang ai Fariseo inayakana
ai mikikan kan sia : ya si Jesu sinumkop ai tinmokcho ai

mangan.
38 Ya issan nangilan san Fariseo, nataa tai igai nenfolo una

sa mangan.
39 Ya nan Apo kinwanina ken sia, Nai, wasanyu nan falan

nan kiud ya nan palato, naimotachi titiwa ai ngaag nan
nimnimyu.

40 Chakayu ai kag naliwliw, aiko nan nangaeb isnan falana,

igai na al\os kinaeb nan chaomna ?

41 Naimotachi, mo ichuayu isnan posi nan wadai ken chakayu,
at kag nappanokau kannai amin nan chaomyu.

42 Naimotachi kasosogangkayu ai Fariseo ! tai ichuayu nar;

nikapoo isnan natkonatkon ai lagui, ya adiyu ikibkifek

nan kinausto ya nan laiad nan Chios : masapul nan

mangidchualanyu ya masapul akos ai ikifekyu nao laiad

nan Chios.

43 Kasosogangkayu ai Fariseo ! tai lailaichinyu nan kangatoan
ai tokchoan isnan sinagoga, ya nan machadayawanyu
isnan palasa.

44 Kasosogangkayu ai escribas ya Fariseo, ai kasun kayu
kawis ya adi titiwa ai kawis kayu ! f Tai kagkayu isnan

kakaofan ai adi kaila, ya nan taku chachamanalan ken
chaicha ai adicha ammo.

45 Kecheng sinumfat nan osang ai mangtek isnan lotog ai

kinwanina ken Sia, Apo, isnan mangwaniam is nannai,

ittapim akos chakami.
46 Ya kinwanina Kasosogangkayu akos ai mangtek isnan

lotog ! tai ipasakfatyu isnan taku nan awit ai adachamot,
naimotachi chakyu ulai ilio osang angkai ai lecheng,

adiyu iyognan isnan awit.

47 Kasosogangkayu ! tai kabenyu nan kakaofan nan profeta

ai nan amammayu nan namatoi ken chaicha.

48 Titiwa ai pailayu nan kag menwanchan nan nimnimyu isnan

inangnen nan amammayu ; tai titiwa chaicha nan namatoi
I^en chaicha, ya chakayu nan mangaeb isnan kakaofan-
cha,

49 Ya sia mampai nan kinalaing nan Chios kinwanina akos,

Atfumaa-ak ken chaicha is prefeta ya apostolis, ya
atpatoiencha nan tapina ya atenisisekcha isnan tapina

;

50 Ta isnan taku ai mataku adwani atma-ala t nan chalan

nan amin ai profeta ai nenayas isnan napatoiancha, ai

nipalpo isnan nakaban nan lawag ;

51 Ai nipalpo issan napatoian Abel enkana's san nenayasan
nan chalan Zakarias ai wapatoi isnan nenfotakan nan
altar ya nan afong : titiwa kanak ken chakayu, atmaala*
isnan taku ai matataku advvani.

52 Kasosogangkayu ai mangisolo isnan lotog ! tai kinaanyu
nan tolfek nan kinalaing* ya chakayu kannai igaikayu

sinumkop ya inpawayu nan chasumkop.
53 Ya issan nangwaniana is nannaicha ken chaicha, nan

escribas ya nan Fariseo inlapocha ai nangiyamamod nan
kagcha namalian ken Sia isiian kalina, ta mangipaka-
liencha ken Sia isnan angsan.

54 Ai kagcha intitiim, ta wai mangalancha isnan enkaliana ai

wai mangisaklanganch?.

I O YA issanchoi chadlu, na-amoamongcha nan nllifolifo ai

^ taku, ai nenasikatincha. Ya nangununa inlapona ai

mangwani isnan kakadwana, Moianyu nan levfachulan

nan Fariseo ai kagcha titiwa ai kawis ya adicha titiwa ai

kawisf.

2 Tai maid naapapan ai adi malokyasan ;
paimo maid nitafiin

ai adi maila. «

3 Tai sia iia, mo ngag nan kiuwaniyu isnan abafulinget atma-

dngo isnan apapawai, ya nan chayu intibtifi isnan natang-

fanan nan afong, atmaiyawag isnan togtogon nan afong.

4 Ya kanak ken chakayu, ai aloyasko, adikayu umogiet isnan

mamatoi isnan awakyn, ya et kecheng at maid mavfa-

lincha ai kasin ikkan.

5 Atichok kannai ken chakayu, nan umogietanyu : Sia nan
umogietan yu ai isnan anongus nan pumatoiana wadai nan
mavfalina ai mangiwasit isnan ka infierno ; kanak ken

chakayu, iyogietyu Sia.

6 Aiko adi nilako nan lima ai ayayam isnan twa ai siping, ya

ulai osang maid malichongan nan Chios ken chaicha ?

7 Ai ulai nan amin ai fuok isnan oloyu nitapicha ai nayap.

Adikayu mampai umiqiet ; tai wodwochakayu mo nan
angsan ai ayayam.

8 Kanak akos ken chakayu, mo sino mangifaag isnan taku

isnan mangafolotana ken Saken, sia nan atitakam nan
Anak nan Taku ai kadwana, isuan sassakangen nan
anhel nan Chios.

9 Nairn otachi nan mangisut ken Saken isnan taku, atmaisut

akos isnan sassakangen nan anhel nan Chios.

10 Ya mo sino nan ngaag nan mangogokuchana isnan Anak
nan Taku, at mapakawan ; mo sino motachi mangmang-
wani isngaagt isnan Santo ai Espirito, atadi mapakawan.

II Ya mo is mangyoiancha ken chakayu isnan sinagoga, ya

isnan jues ya isnan okom, adiyu chachamen nan mani-

simkanyu ya isnan isfatyu paimo nan kananyu

:

12 Tai nan Santo ai Espirito atichona chakayu isnanchoi

chadlu ai olas, nan masapul ai kananyu.

13 Ya nan osang isnan angsan ai taku kinwanina ken Sia,

Apo, ifaag mo nan yunak ta umichatag ken saken isnan

tawidmi.

14 Ya kinwanina ken sia, Sika, aiko wai nangippoi ken Saken,

ai Saken nan inpili i>aimo nan enchatag ken chakayu ?

15 Ya kinwanina ken chaicha, Ikadkayu ya iyogietyu nan
enapalan* tai nan lengag nan taku faken sia nan enada-
chaan nan kokwan nan taku.

16 Ya nenogokud ken chaicha ai kinwanina, Nan osang ai

payoan nan katsangyan namkas is adacha.

17 Ya kinwanina isnan nimnimna, Acngag nan angnek, tai

maid mangigtoan isnan fokasko.

18 Ya kinwanina, Sia na nan atangnek : atfakasek nan alang-

ko ya enlakak is chadchadchako ; ischi nan mangippoiak
isnan amin nan kokwak.

19 Ya atkanak isnan lengagko, Sika ai lengagko, ayaka nan
inkakom ai naisaksakana isnan angsan ai tawen ; adika

massuswat, manganka, uminumka, ya enlallaiadka.

20 Naimotachi nan Chios kinwanina ken sia, Maliwliwka ai

taku, is nannai ai lafi atmavfaka nan lengagmo ; kecheng
sino nan atmenkwa is nannaicha ai kokwa ai insakanam ?

21 Kag isna nan uniat isnan amin ai taku ai enchakop is

kokwana ya adi katsangyan isnan Chios.

22 Ya kinwanina isnan kakadwana, Sia nan mangwaniak ken
chakayu, Adikayu kag masusswat isnan ikatakuyu, mo
ngag nan chayukanen

; paimo isnan awakyu mo ngag nan
ifachoyu.

23 Tai nan lengag wodwocha mo nan kanen, ya nan awak
wodwocha mo nan facho.

24 Ilainyu nan kayang, ai adicha ontanim ya adicha eijani

;

ai maid enigtoancha paimo alang
;
ya nan Chios talaonana

chaicha : aiko kayu ngen adi wodwocha mo nan ayayam ?

25 Ya sino ken chakayu nan mavfalin ai menchaom isnan ka-

atakchag na ?

26 Mo adikayu maka anuka isnan akit, ngagon chachama nan
simmekyu isnan tapina ?

27 Ilainyu nan topkau nan ikkancha ai ma-ongngan : adicha

enchuno, ya adicha enafo ; kanak motachi ken chakayu ai

si Solomon, ai ulai potpoteng nan fachona ya adi kayet
nikis-u isnan osang ken chaicha.

28 Mo saia mampai fachoan nan Chios nan lokam ai chatumufo
isnan punchag adwani, ya is wakas maippoi isnan chali-

kan, aiko adi ngen wodwocha nan mamachoana ken cha-

kayu, ai akit nan afolotna ?

29 Ya adiyu chadlus sisimken mo ngag nan kanenyu paimo
nan sayu inumen, ya adikayu enchwadchwa.

30 Tai nan katakutaku isnan kailiili nannaicha nan anapencha

:

ya nan Amayu ammona ai fagenyu nannaicha.

31 Nan Fatawan motachi nan Chios nan unanigyu anapen,

ya atmaichauchau akos nannaicha ken chakayu.

32 Adikayu umogiefc, chakayu ai kag sinpamuig ai kalnelo : tai

sia nan laichin Amayu, nan mangichauchauana isnan

Fatawa ken chakayu.

33 Ilakoyu nan wadai ken chakayu ya enatatedkayu : umala-
kayu is chokau ai adi kadchudonut, nan mikatsangyan id

chaia, ai adi ka-angangkai, ai maid sumagsagen is manga-
kow paimo maid mamotfokan.t

34 Tai isnan kawad nan kokwayu, kag sia nan kawad nan
simmekyu.

35 Falikosanyu kannai nan;kitangyu, ya enfivfichangan'yu nan
ilaw.

36 Ya at kagkayu isnan taku ai manned isnan tumolian nan
Apocha ai malpo isnan umafong ; tai mo umali ai mangog-
kog, at ken tekwafancha ken sia.

37 Mabendika nantosacha ai faa ai is aHan nan Apocha atid-

chanana chaicha ai wadaicha ai mangisosogchan ken sia :

titiwa kanak ken chakayu, atenfalikos kannai ya patok-

choena chaicha ai mangan, ya sia kannai nan kag faa ken
chaicha.

38 Ya mo umali isnan mikadwa paimo isnan mikatlo ai mon-
fantaiancha ya idchanana chaicha ai mangisosogchan,
nantosacha ai faa nan mabendika.

39 Ya sia mampai na, ai mo saia ammon nan Apo isnan afong
nanali an nan akowan, awai nenfantai isnan afongna, ya
maid paskopena.

40 Ensasakanakayu mampai ta nan olas ai adiyu mangisosog-

chanan atumali nan Anak nan Taku.
41 Kecheng kinwanin Pedro ken Sia, Apo, kanam ngen nan-

nai ai ogokud ken chakami angkai, paimo isnan ulai sino ?

42 Ya kinwanin nan Apo, Sino ngen nan kag isnan michid-

chino ya akasmek ai faa, ai sia nan kaben nan Apona ai

kag kikad isnan sinpangafoDg ta ichatakaiia chaicha isnan

kanencha isnan usto ai mangichuana ken chaicha ?

43 Mabendika nantosa ai faa, ai isnan alain nan Apo, sia nan
idchanana ai ikkana.

44 Titiwa kanak ken chakayu atkabena sia ai kikad isnan

amin ai wadai ken sia.

45 Naimotachi mo saia nanchoi ai faa kanana isnan nimnimna,
ai Ma-auni nan alian nan apok, ya ilapona ai mamaig
isnan faa ai lallalaki ya fabfafai, ya raangan ya uminum,
ai mafuteng

;

46 Nan apon nanchoi ai faa atumali isnan sinakiu ai adina

mangiosgchanan ken sia, ya isnan olas mo adina kakkan-

an nan aliana, ya atchadlusna chusaen sia, ya atitakamna

ai manusa isnan adi mangafolot ken sia.

47 Ya nan faa ai choi ai nangammo isnan nimnim nan apona,

ya igai nensakana kannai, paimo adina inangnen nan
menlaiachana, atmafaifaig isnan angsan.

48 Naimotachi nanchoi ai igai nangammo isnan nimnim nan
apona, ya inangnena nan mabfaiakana, atmafaig is akit.

Tai mo sino nan maichauchauan nan adacha, at adacha

nan makcbau ken sia
;
ya mo sino nan adacha nan nai-

chidchino ken sia, at amamamod nan kedchawencha ken

sia.

49 Inmaliak ai mangipal-i isnan apui isnan ka lotn : ya ngag
ngen nan laichik mo saia fumichang adwani?

50 Wadai motachi nan funyag ken Saken ai mifunyag kannai

ken Saken
;
ya nai kag Ak maipakud enkana's ummatana !

51 Aikoyu kanan en inmaliak ai mangipagkinnek isnan ka

lota ? Kanak ken chakayu en Adi, kag en-ono-onongan

nan unanigko inalian.

52 Tai nipalpo adwani atwadai nan lima ai taku isnan sin-

pangafong ai adi maisu nan nimnimcha ; nan tolo kagcha

sosongten nan twa, ya nan twa kagcha sosongten nan tolo.

53 Naa ama onongena nan anakna ai lalaki, ya nan anak ai

lalaki onongena nan amana ; nan ina onongena nan anak-

na ai fafai, ya nan anak ai fafai onongena nan inana ; nan
kattokangan onongena nan asawan nan anakna ai lalaki,

ya nan asawan nan anakna ai lalaki onongena nan
kattokangana.

54 Ya kinwanina akos isnan katakutaku, Ya mo wai ilainyu is

lifoo ai fumala isnan lumnekan nan akiu," ken kananyu,

Nai umali nan ochan : ya sia nan umat.

55 Ya mo ilainyu nan chakom ai malpo isnan abagatan* ya

kananyu, ai At chachama nan atong : ya sia nan umchan.
56 Chakayu ai kag kawi-kawis nan nimnimyuf , kekkenyu nan

mangimatonan nan chaia ya nan lota, ngagoiiyu adi

kekken nan chaumat isnan adwani ai nai?

57 Ngagon adi usto nan chaya simsimken akos isnan

nimnimyu ?

58 Ya mo miki-oika isnan onongmo, isnan ayanyu isnan okora

oostem ta maid mavfalina ai ikkan ken sika ; tai mo lang

yoina sika isnan sassakangen nan okora, ya nan okom
ichuana sika isnan ap-apon nan falud, ya nan ap-apon

nan falud ippoina sika isnan favfaluchan.

59 Kanak ken sika, adika luraublufus, enkana's mamaiachan
isnan nlai osa-osang ai siping.

I O ISSANCHuIGHA ai akiu, wadai nan inmali ai mangi-
-^ faag ken Sia isnan inmat isnan i-Galilea, ai chaicha nan

nenchalan nan inkaslang Pilato isnan clialan nan da-

toncha.*

2 Ya sinumfat si Jesu ai kinwanina ken chaicba, Aikoyu

kanan ai sanchoicha ai i-Galilea amamod nan fasolcha mo
nan amin ai i-Galilea, tai sia nan inmat ken chaicha ai

nenlikatcha ?

3 Kanak ken chakayu en Adi : mo adikayu motachi enfav-

fawi, at akos ma-amaskayu amin.

4 Paimo sanchoicha natoi ai simpoo ya walo, ai naigpilancha

isnan natokkangan nan atatakchag ai afong id Siloam,

aikoyu kanan ngen ai amatnod nan chachafinraasolan mo
nan inangnen nan amin ai taku ai nentotoo id Jerusalem,

ai finmasol ?

5 Kanak ken chakayu en Adi ; mo adikayu motachi enfav-

fawi, at akos ma-amaskayu amin.

G Kinwanina akos nannai ai ogokud : Nan osang ai taku

wadai nan higos* ai chapongoa, ai nitanim isnan umana,

ya inmali ai manganap is fokasna, ya maid inchanana.

7 Kecheng kinwanina isnan cha nanno isnan uma, Ham
kaya, inmalialiak isnan tolo ai tawen ai nenanap is fokas

nan higos, ya maid inchanak : tiplaem ; nangko en-

sosolat isnan lota ?

8 Ya kinwanina ai sinumfat' ken sia, Apo, oogkaiem isnan

tawen yangkai ai nai, ta kaikaiek nan poona
;
ya lumen-

gak;
9 Ya mo pai mamkp.s, at kawis : ya mo adi, attiplaem.

10 Ya chanenisolo isnan Savfacho isnan osang ai sinagoga.

I I Kot wadai nan osang ai fafai, ai chachama ai kadin nasakit

isnan simpoo ya walo ai tawen, ya nafabfakog ai adi

makauyad isnan awakna.

12 Ya issan nangilan Jesu, ken sia, inayakana ken Sia, ya
kinwanina ken sia, Sika ai fafai, mallofusan ka isnan
enkapuiam.

13 Ya inpoina nan limana isnan awakna, ya nenkau-uyad nan
awakna, ya nenchadayaw isnan Chios.

14 Ya nan kangatoan isnan sinagoga nensosonget tai si Jesu
nenkaan isnan sakit isnan Savfacho ai akiu, ya kinwanina
isnan taku, Wadai nan onim ai akiu ai enchunoan nan
taku : isnanchoi cha ai akiu nan alianyu ai pa-akas, ai

faken isnan Savfacho.

15 Sinumfat mampai nan x\po ken sia ai kinwanina, Sika ai

kasun kawis ai adi titiwa ai kawiskat, mo wai osang ken
chakayu ai wai fakana paimo kafayona*, adina ngen fad-

fachen isnan kafallilisa ya kuyuchena ai en mangipainum,
isnan Savfacho?

16 Ya nan fafai ai nai, ai anak Abraham, ai kag infalud Setan,

isnan simpoo ya walo ai tawen, adi ngen lumufus akos
isnan Savfacho ai akiu ?

17 Ya issan nangwaniana is nannaicha, nan amin ai chaicha

ai kag nanokak isnan kalina, naasolancha : ya nan amin
ai taku nenlallaiadcha isnan amin ai kawis ai inangnena.

18 Kecheng kinwanina, Ngag ngen nan kaag nan Fatawan
nan Chios ? ya ngag nan kanak ai kaagna ?

19 Sia nan kaag nan osang ai fuan si mostasa ai inalan nan
taku ya inekchagna isnan umana, ya naongngan ai kag
kaiu, ya nan ayayam nenafongcha isnan pangana.

20 Ya kasin kinwanina, Ngag nan kanak ai kaag nan Fatawan
nan Chios ?

21 Sia nan kaag nan levfachula ai inalan nan osang ai fafai

ya inkaslangna isnan tolo ai salop si alina,enkana*s

inmadacha amin.
22 Ya nenatoaton ai inikwana nan chadchako ya nan fananig

ai ih, ya chaenisolo ya chanenfaat ai inmoi id Jerusalem.

23 Kecheng wadai nan nangwatii ken Sia, Apo, aiko sinosang

nan maisalakan ? Ya Idnwanina ken chaicha,

24 Oosfcenyu ai mangianap isnan sumkopanyu isnan fanig ai

pangiwan, tai kanak ken chakayu, atangsancha nan
mangianap isnan sumkopancha ya adicha mavfalin.

25 Mo finmafangun nan apon nan nenafong ya inoonfana

nan pangiwan, ya kecheng ai tumatakchigkayu isnan

chola ya enkogkogkayu, ai kananyu, Apo, Apo, tekwafam ;

ya atsumfat ai kanana ken chakayu, Adik ammo mo ento

nan nalpoanyu

:

26 Kecheng kanakkananyu, Nikikankami ya niki-inumkarai

ken Sika, ya nenisoloka isnan kalsa ken chakami.

27 Naimotachi atkanana, Kanak ken chakayu, Adik ammo
nan nalpoan yu ; kumaankayu ai chaeDangangnen is

ngaag.

28 Atwadaicha nan chaenaka ya cbaenkayetket, is mangilanyu
ken Abraham, si Isaak ya si Jakob, ya isnan amin ai

profefca, isnan Fatawan nan Chios, ya chakayu kannai
atmaiwasitkayu.

29 Ya atwadaicha nan taku ai malpo isnan falaan nan akiu,

ya isnan lumnekan nan akiu, ya isnan anianan* ya isnan

abagatan,* ya attumotokchocha isnan lamisa isnan Fata-

wan nan Chios.

30 Ya ilainyu, atwadaicha nan mangodochichi ai chaicha nan
atmangununa

;
ya atwadaicha nan mangununa ai chaicha

nan mangodochichi.

31 Issanchoi chadlu ai akiu wadaicha nan inmali ai Fariseo, ai

kanancha ken Sia, Umoika ta kumaanka isna : tai si

Herod paatena ai mamatoi ken Sika.

32 Ya kinwanina ken chaicha, Umoikayu ai en mangifaag
isnanchoi kag foxl , Ilaim, chakpakaanen nan demonio ya
enkaanak is sakit adwani ai akiu ya is wakas, ya isnan

mikatlo ai akiu atfuasek.

33 Ulai mo siachi, masapul ai itoliko ai enfaat, adwani, is

wakas ya is katlona : tai adi kavfalin ai nan osang ai

profeta matoi isnan falan nan Jerusalem.

34 O Jerusalem, Jerusalem, ai cham patoien nan profeta, ya
faokem nan nafaa ken sika ; kadin laichik ai mangamong
isnan an-akmo ai kag isnan mangalak ai amongena nan
an-akna isnan paiakna, ya adi kayu !

35 Nai, makaiad nan afongyu ai maookai. Titiwa kanak ken
chakayu atadiyu ilain Saken enkana's umchanan nan
mangwanianyu, Sia nan Mabendika, ai umali isnan

Ngatsan nan Apo.
lA YA issan sinumkopan Jesu isnan afong nan osang ai

kangatoan ai Fariseo, ta mikikan ken sia, isnan Savfacho,

chacha il-ilain Sia.

2 Kot wadai ai nan osang ai taku ai nafotot.

3 Ya si Jesu nenkali isnan mangtek isnan lotog* ya isnan

Fariseo, ai kanana, Aik5 lawa ai enpokos isnan sakit isnan

Savfacho ai akiu ?

4 Ya finumtugcha. Ya si Jesu inala san taku ya kinaana
nan sakitna, ya inpakaana.

5 Ya sinumfut ken chaicha ya kanana, Aiko wai osang ken
chakayu ai wadai fakana paimo kafayona* ai naekchag
isnan fito, ya adina ngen ichakas ai manguyud isnan Sav-

facho ai akiu ?

6 Ya maid paat inisfatcha isnannaicha.

7 Ya issan nangilana isnan na-ayakan ai mikikan ai taku,

ai pinilicha nan kagkawisan ai tokchoan, nenogokud kan
chaicha, ai kanana,

8 Ya mo wai mangayag ken sika isnan umafong, adika

tumokcho isnan kangatoan ai tokchoan, ta mo lang wadai
na-aj^akan ai nangatngato mo sika ;

9 Ya nan nangayag ken chakayu ai twa umali ya kanana
ken sika, Yuyam nan tokchoam ken sia

;
ya atumasika ai

tumokcho isnan kafabfaan ai tokchoan.

10 Naimotachi, mo na-ayakanka, umoika ai tumokcho isnan

kafabfaan ai tokchoan, ta mo umali nan nangayag ken
sika, atkanana, Tumongtongchoka isnan tokchoam : sia

nannai nan mangipacbadayawana ken sika isnan sassa-

kangen nan amin ai taku ai na-ayakan.
11 Tai mo sino nan mangipangato kannai isnan awakna,

atmapavfafa
;
ya nan mangipavfafa kannai isnan awakna,

atmaipangato.

12 Kecheng kinwanina isnan nangayag ken Sia, Mo enayagka
is mangan isnan magakiu paimo isnan maschom, faken

juan akim, hllwidmo, otat-admo, paimo nan kakatsangyan

ai sagenmo nan ayakam, ta kot la atakos ayakancha sika,

ya kag mafaiachanka.

13 Naimotachi, mo enayagka is mikikan, nan posi, nan ma-
kotmochan nan pilai, nan nakimit, nan ayakam

:

14 Ya atmabendikaka : tai chaicha adicha mavfalin ai ma-
maiad ken sika, naimotachi ai kawis nan chawatem isnan

Kesurreksion* nan usto ai taku.

15 Ya issan nangolan nan osang ken chaicha ai nikikan ken

Sia, kinwanina ken Sia, Atmabendika nantosa ai mangan
isnan Fatawan nan Chios.

16 Kecheng kinwanin Jesu ken sia, Nan osang ai taku nena-

yag isnan angsan ai taku ai mikikan ken sia :

17 Ya fiuaana nan faana isnan ka-kak-kanan ai mangwani is-

nanchoi cha ai na-ayakan, Umalikayu, tai nisasakana amin.

18 Ya ninlapocha amin ai waschon nangwani isnan nan
adicha ayan. Nan ununa kinwanina ken sia, Linmakoak
is lota, ya masapul ai ek ilain : pangngaasim, ta pakawa-
nem saken.

19 Ya nan osang kinwanina, Linmakoak isnan lima ai sinasa-

wa ai faka, ya ek itpeg chaicha
;
pangngaasim ta pakawa-

nem saken.

20 Ya nan osang kinwanina, Ka-abafongak, ya siachi nan
adik makaoian.

21 Kecheng tinmoli san faa, ya infaagna amin nannaicha isnan

Apona. Kecheng nensosonget san apapo isnan afong, ya
kinwanina isnan faana, Enkakamoka ai umoi isnan kakalsa

ya chalan isnan ili, ya yaim isna nan posi, nan nakotmo-
chan, nan pilai, ya nan nakimit.

22 Ya nan faa kinwanina, Apo, nan kinwanim sia nan
inangnek, ya wadai kayet entotoian.

23 Ya nan apo kinwanina isnan faa, Umoika isnan ananwa
ai kalsa, ya isnan fananig ai chalan, ya pihtem chaicha ai

umali, ta mapno nan afongko.

24 Tai kanak ken sika, ai maid issanchoicba ai na-ayakan is

manimsim isnan insakanak.

25 Ya angsancha nan katakutaku ai nifuig ken Jesu : ya nen-

sakong ya kinwanina ken chaicha,

26 Mo wai taku ai umali ken Saken ai adina sosongten si

amana, si inana, nan asawana, nan ananakna, ya agina,

ai lallalaki ya fabfafai, ya nan akos lengagna, chadlu, adi

mavfalin ai sia nan kadwak.
27 Ya ulai sino ai adi mangala isnan kolusna ya omonod ken

Saken, adi mavfalin ai sia nan kadwak.
28 Ya sino ken chakayu nan kanana en kumaeb is afong, adi

ngen tumokcho ununa ya simkena nan faiadna, rao uraa-

nai nan siping isnan mankaiana ?

29 Ta mo ipchasca inpoi nan topingna, ya adi makafuas, nan
amin ai mangila amamsiwencha sia,

30 Ai kanancha, Nannai ai taku inlapona ai menkaeb ya adi

makafuas.

31 Paimo ngag ai ali ai mangwani ai mamaluknit isnan teken

ai ali adi ngen tumokcho ununa ya simkosimkona mo
manfalina ai mangiafot isnan Bimpoo ai lifo ai solchacho,

isnan teken ai ali ai mangifuig isnan twanpoo ai Ifo ai

solchacha ?

32 Mo adina mavfalin, fumaa is mangifaag isnan faiau, isnac

kawad nan teken ai ali isnan adachawi.

33 Nan asin ya kawis : ya mc makaan nan tamtamna, ngag
nan ikkana ai wadai tamtamna ?

35 Maid silfina isnan ka lota paimo isnan ka lumeng naimo-

tachi iwasit nan taku. Mo wai kowengna,chengena.

'I /^ KECHENG sinmagencha amin nan chaenchakop isnan
*-.^ fuis ya nan finmasol, ai manngo ken Sia.

2 Ya nan Fariseo ya nan escribas chaclia nenmayutmut ai

kananeha, Nannai ai taku chawatena nan finmasol ya

mikikan ken chaicha.

3 Ya inogokudna nannai ken chaicba, ai kanana,

4 Mo sa, wai sinkasut ai kalnelon nan osang ken chakayu,

mo chongauwena nan osang ken chaicha, adina ugen kaia-

chen nan siampoo ya siam isnan ka punchag, ya umoi ai

en manganap isnan nadchongau enkana's mangchanana ?

6 Ya mo inchanana, enlilinawa ai manasakfat.

6 Ya mo umchan is afongna, amongena ai mangayag isnan lil-

widna, ya sagena, ai kanana ken chaicha, Mikilallaiadka-

yu ken saken ; tai inchanak nan kalnelok ai nadchongau.

7 Kanak ken chakayu, ya siachi akos nan umat ai wodwocha
nan enlalaichancha id Chaia, isnan enfavfawian nan
osang ai finmasol, mo nan siampoo ya siam ai usto ai taku

ai adi cha masapul ai enfafawi.

8 Paimo mo sa, wai nan simpoo ai pisos nan osang ai fafai,

mo chongauwena nan osang, adina ngen it-og nan kan-

chela, ya sisiana nan afong, ya oostena ai manganap
enkana's mangchanana ?

9 Ya mo inchanana, amongena ai mangayag isnan lilwidna

ya sagena ai kanana, mikilalaiadkayu ken saken : tai in-

chanak nan pisos ai nadchongau.

10 Kanak ken chakayu, ya siachi akos nan umat ai enlallaiad-

cha isnan sassakangen nan anhel nan Chios, isnan enfav-

fawian nan osang ai finmasol.

11 Ya kinwana, Nan osang ai taku wadai nan twa ai anakna
ai lallalaki

:

12 Ya nan annochi ken chaicha kinwanina ken amana, Ama,
ichuam ken saken nan chatagko isnan kokwam ai tawid-

ko. Ya nan ama chinatagna nan kokwana ken chaicha.

13 Ya issan nattawana is akit ai akiu, nan an^kna ai annochi

ya inamongna amin 3'a nenfaat isnan adadchawi ai ili, ya
ischi nan apodna lang nangamasan isnan pilakna isnan

ngaag ai kattatakuan.

14 Ya issan nangamasana amin, finmala nan chachama ai

okang issan choi ai lota
;
ya sia ya inlapona ai nenokang.

15 Ya sia ya inmoi isnan osang ai uiui-ili issanchoi ai lota ; ya
finaana sia isnan ka punchag ai niammangan isnan fotog.

16 Ya nilaiadna kannai mo mogsan isnan toyo ai kinan nan
fotog : ya maid nangichua ken sia.

17 Ya issan nensirakana kinwanina, Angsan nan faan ama ai

aalana nan kanencha ya masawa, ya saken atmatoiak is

okang

!

18 Maligwatak ya umoiak ken ama, ya sak kanan ken sia,

Ama, finmasolak isnan chaia ya ken sika,

19 Ya adiak chadlus kawis ai makwani ai anakmo : umitakam-
ka ken saken ai kag mo faa.

20 Ya naligwat ya inmali ken amana. Naimotachi ai isnan

solit nan umchanana, inilan araana, ya wadai sogangna
ken sia, ya nentagtag ya kinnawena ya fiuisituna sia.

21 Ya san anakna kinwanina ken sia, Ama, finmasolak isnan

chaia ya ken sika, ya adiak chadlus kawis ai makwani ai

anakmo.
22 Naimotachi kinwanin amana, isnan faana, Ken aianyu nan

kagkawisan ai facho ya paifachoyu ken sia, ya singsing-

anyu nan limana, ya kokuchanyu nan chapana

:

23 Ya yaiyu isna nan faka ai oifun, ai alalamos, ta patoienyu

;

mangantaku ai enlallaiad.

24 Tai nan anakko ai nai ya natoi ya kasin nataku ; nadchon-
gau, ya nadanan. Ya inlapocha ai enlallaiad.

25 Kecheng nan yun-a ai anakna wadai isnan ka punchag, ya
issan sinmagenana isnan afong, chinngona nan kitkitala

ya nan sasala.

26 Ya inayakana nan osang ai faa, ya infaagna nan cha umat.
27 Ya kinwanina san faa ken sia, Inmali nan annochim, ya si

amam inpapatoina nan oifun ai faka ai alalamos, tai nata-

taku ai tinmoli.

28 Ya nensosonget nan yuna, ya igai sinumkop : sia chi nan
finmalaan nan amana ya inalalukna sia

29 Ya sinumfafc ai kinwanina ken amana, Ilaim kaiya, isnan

ayaka ai tawen ai chak nenpavfaalen ken sika, ya inafoa-

folotko nan kinwanim : ya maid inchuduam ken saken ai

ulai o-ang ai kiching ta palaiachek akos nan lilwidko.

30 Naimotachi adwani ai inmali nan anakmo ai nai, ai ina-

masna yangkai nan pilakmo isnan ngaag ai taku, pinatoi-

mo ken sia nan faka ai oifun ai alalamos.

31 Ya kinwanin sau amana ken sia, Anakko, kadin wadaika
ken saken, ya amin ai kokwak enkwam akos amin chaicha,

32 Usto ai enlallaiadtaku ya enliuawataku : tai nannai ai an-

nochim ya kag natoi ai kasin naiaku ; nadchongau, ya
nadanan.

1 f^
YA kinwanin Jesu akos isnan kakadwana, Wadai nan

^ osang ai katsangyan ai taku, ai wadai nan kag kikad*

isnan kokwana; ya insaklangcha sanchoi taku isnan

apona, isnan nangamasana isnan kokwana.
2 Ya nan apo inayakana sia, ya kinwanina ken sia, Ngag na

ai chengek ai kanancha ken sika ? Yaim ken saken nan
kwentam isnan kag nenikacham isnan kokwak ; tai adika

kasin enkikad isnan kokwak,
3 Keckeng san kag kikad kanana isnan nimnimna, Ngag nan

angnek ? tai nan apok ya kaanena saken isnan kag ko
ikackan : adik mavfalin ai enkaikai ; umasoak ai enpalimos.

4 Sisimkek adwani nan angnek, ta mo makaanak isnan kag
ko ikackan, atchumawatcha isnan afobongcha.

5 Sia nan nangayakaana isnan amin ai wai kawatna isnan

apona, ya kinwanina isnan osang, Kaat nan otangmo
isnan apok ?

6 Ya kinwanina, Sin kasut ai sukat ai lanib. Ya kinwanina
ken sia, Alaem nan papelmo, ya matanokcboka ai mang-
issolat is limanpoo.

7 Kecbeng kinwanina, isnan mikadwa, Ya sika, kaat nan
kawatmo? Ya kinwanina Sinkasut ai sukat ai trigo.*

Ya kinwanina ken sia, Ken alam nan papelmo ya isolatmo

nan walonpoo.

8 Ya nan apo kinwanina isnan ngaag ai faa ai kawis nan
inangnena, tai nan ananak is nannai ai lawag adadacba

nan kotkencba nan umat is nannai ai lawag, mo nan ana-

nak nan Apapawai.*
9 Ya kanak ken ckakayu, ai Mikikaiemkayu isnan mi-katsang-

yan ai kag sia nan mangipango ken cbakayu isnan ngaag
;

ta mo enkolang, atcbawatencba cbakayu isnan entotoiancba

ai adi ka-amas.

10 Nan michidchino isnan akifc, sia nan michidchino isnan

adacha
;
ya nan adi usto nan ikkana isnan akife, adi ako3

usto nan ikkana is adacha.

11 Mo adi kawis nan nangigtoanyu isnan adi titiwa* ai mi-
katsangyan, sino ngen nan atniangichidchino isnan titiwa

ai mi-katsang yan ken chakayu ?

12 Ya mo adi kawis nan inangnenyu isnan kwan teken ai

taku, sino nan atmangichua ken chakayu isnan kokwayu
kannai ?

13 Maid faa ai mavfalin ai menpafaa isnan twa ai apo : tai

atsosongtena nan osang ya atlaichina nan osang
;
paimo

atentoloi isnan osang ya amamsiwena nan osang. Adiyu
mavfalin ai menpafaa isnan Chios ya isnan kokwat.

14 Ya nan Fariseo ai nanngo akos is nannaicha, inamamsiwcha
Sia, tai nan pilak nan lailaichincha.

15 Y^a kinwanina ken chaicha, Chakayu chadlu nan mang*
ippaila ai kagkayu kawis isnan taku, nan Chios mot-
achi ammona nan nimnimyu : tai nan wodwocha nan
manisimkan nan taku ai kanancha ai kawis, sia nan
liligten nan Chios.

16 Nan loto.; ya nan profeta nawanowanodcha enkana's san
ken Juan : nipalpo sanchoi maisolo nan Fatawan nan
Chios, ya nan amin ai taku chachama nan laiadcha ai

sumkop.
17 Ya malanlanui nan ma-amasan nan chaia ya nan lota, mo

nan ma-amasan nan ulai osang ai filin nan lotog. I

18 Ulai sino nan mangipakaan isnan asawana ya umasawa is

teken ai fafai, angnena is adulterio : ya ulai sino nan
umasawa ken sia ai napakaan, isnan asawana, angnena is

adulterio.

19 Wadai nan osang ai katsangyan, ai namacho isnan potpo-

teng ai facho ai purpura,* ya kawakawakas ai kawis nan
kanena

:

20 Ya wadai nan osang ai enpalpaUmos, ai enngatsan is La-
zarus, ai insaadcha isnan pangiwan, ai nayaman nan
amin ai awakna,

21 Ya laichina mo mangan isnan maiwasit ai masawa isnan

lamisan nan katsangyan : ya nan aso ai choicha akos
inmalicha ai nanilchil isnan nayaman ken sia.

22 Ya kot natoi san enpalpalimos, ya inyoi nan anhel isnan

kawad Abraham : nan katsangyan akos natoi ya nikaob.

23 Ya id Hades tinangadna nan matana, ai chachama nan
nenlikatana, ya inilana si Abraham isnan adachawi ya
si Lazarus ai iiensasachag isnan limana.

24 Ya nenfukau ai kanana, Ama ai Abraham, sumogangka
ken saken, ya paliem si Lazarus ta isiusiuna nan cxjhon

nan lechengna isnan chanura, ya palagkitowengena nan
chilak ; tai chadkis-ak napalikat is nannai ai apui.

25 Kinwanin motachi Abraham, Anakko, sisimkem ai san
natatakuam sia nan cham nanawatam isnan kawis, ya
si Lazarus ngaag nan chana chinadawat ; adwani sia

nan naliwliwana, ya sika nan cbadlus enlikat.

26 Ya sia akos wadai nan adadchaon ai taiak isnan nen-

fofcakantaku : ta nan menlaiad ai umoi ischi ai malpo*-

sna adicha makakodchang
;
ya nan menlaiad ai umali'-

sna ai malpo'schi, adi cha akos mavfalin ai kumchang.
27 Kecheng kinwanma, Ilutlutko mampai ken sika Ama, ta

faalem si Lazarus isnan afong ama

:

28 Tai wadai nan lima ai agik ; ta chadlusna ivfafaag ken
chaicha, ta kocha't la umali is nannai ai menlikalikatan.

29 Naimotachi si Abraham kinwanina, Wadai ken chaicha

si Moses ya nan Profeta ; wadaicha ai mangolancha.
30 Ya Ivinwanina ken sia, Adi, Ama ai Abraham, mo saia

motachi umoi nan osang ai malpo isnan natoi, atenfav-

fawicha.

31 Ya kinwanina ken sia, Mo adicha chengen si Moses ya
nan Profeta, atadicha akos afoloten mo wai fumala ai

malpo'snan nan natoi.

1 y KECHENG kinwanin Jesus isnan kakadwana, Adi

7 mavfalin ai makenta nan michalatan nan fumasolan

:

kasosogang motachi, nan michalatana !

2 Kagkakawis nget ken sia mo nan chakchako ai fato ya
misabfot isnan fakangna, ya maitopa isnan ka • faifai, mo
nan mangipavfasolana isnan osang isnan ananak* ai

naicha.

3 lilainyu mampai l?annai : Mo nan akim fumasol ken sika

ochokam
;
ya mo enfavfawi, pakawanem.

4 Ya mo fumasol ken sika isnan maugapito isnan sinakiu, ya
mangapito ai ensakong ken sika isnan sinakiu ai kanana,
Enfavfawiak, pakawanem sia.

5 Ya nan apostolis kinwanicha isnan Apo, Paadadch-Bom naci

afolotmi.
'

6 Ya nan Apo kinwanina, Mo nan afolotyu ya kag isnan

fuan si mostasa, mavfalinyu ai kanan isnan sikamora ai

nai ai chapong, Makafutka ya mitanimka isnan ka faifai,

ya atavfolotena chakayu.

7 Naimotachi aiko wadai ken chakayu ai nan wai faana, ai

chaenalacho paimo chaenpangan is faka, ai atkanana ken
sia, auauni mo iimali ai malpo isnan ka punchag, Onka
tumakcho ai en mangan ?

8 Adina ngen kanan ken sia, Isakanam nan kanek, ya wak-
sam nan kitangmo, ya enlamisaka ken saken, ya mo
mafuasak ai mangan ya uminum, kecbeng misublika?

9 Aiko enyaman issanchoi ai faa tai inangnena nan nakwani
ken sia ? Adi nget.

10 Siachi mampai nan kaagna, mo inangnenyu nan amin ai

nakwani ken chakayu, kananyu, Adikami chadlus kawis
ai faa : tai inangnenmi yangkai nan nakwani ken chakami.

11 Kecheng ai issan inmayan Jesu id Jerusalem, linmaosana
nan tengan nan id Samaria ya id Galilee.

12 Ya issan sinumkopana isnan osang ai ili, inafotna nan
simpoo ai lallalaki ai enkukutel, ai chatinmakchig isnan

adadchawi

:

13 Ya nenfukaucha ai nangwani, Jesu, Apo, sumogangka ken
chakami.

14 Ya issan nangilana ken chaicha, kinwanina ken chaicha,

Onkayu, pailaikayu isnan papachi. Ya nakaeb, issan

inmayancha nakaan nan sakitcha.

15 Ya nan osang ken chaicha, issan nangilan ai nakaan,
nensakong ya nenchadayaw isnan Chios ai chaenfukau,

16 Ya chadlus nenpalintomeng isnan chapan Jesu ya nenya-
man ken Sia : ya sia ya i-Samaria.

17 Ya si Jesu ai sinumfat ya kinwanina, Aikocha adi simpoo
ai nakaan nan sakitcha ? ya nan siam, ento pai nan
kawadcha ?

18 Maid nensakong ai enchadayaw isnan Chios, mo adi angkai
kecheng nan mangili ai nai.

19 Ya kinwanina ken sia, Tumakchigka ya umoika : nan
afolotmo sia nan naugaan isnan sakitmo.

20 Ya issan nenfagan nan Fariseo ken Sia atkaat ngen nan
umchanan nan Fatawan nan Chios, sinumfat ken chaicha

ai kinwanina, Nan Fatawan nan Chios adi umchan ai

mavfalin ai mailila

:

21 Ya adicha akos kanan, Nannai ! paimo Ischi ! tai nan
-Fatawan nan Chios ya wadai kannai isnan chaomyu.

22 Ya kinwanina isnan kakadwana, Atumclian nan akiu ai

atlaichinyu ai mangila isnan osang ai akiu issan natata-

kuan nan Anak nan Taku, ya atadiyu ilan.

23 Ya atkanancha ken chakayu, Ilainyu ischi, paimo, Ilainyu

isna ! adikayu umoi ya adiyu onochen chaicha.

24 Tai kag isnan kolyapyap ai enkolyapyap ai inalpo isnan

osang ai amas nan chaia, ya langlangana enkana's nan
adachawi ai amas nan chaia, sia ukos nan atumat isnan

enpailan nan Anak nan Taku isnan akiuna.

25 Naimotachi masapul ai enlikat una is chachama, ya mila-

kuin isnan taku ai matattaku adwani.
26 Ya kag isnan inmat issan natattakuan Noah, ya atsia

akos nan umat isnan akiu nan Anak nan Taku.
27 Chacha nangan, chacha inminum, chacha inmafong ya

niyaafoDgcha enkana's nan akiu ai sinumkopan Noah
isnan Ark, ya inmali nan lofug, ya inanudna amin chaicha.

28 Sia chadlu nan kaagna issan natattakuan Lot : chacha
" nangan, chacha inminum, chacha nenlako, chacha neni-

lako, chacha nentanim ya chacha nenkaeb isnan afong ;

29 Naimotachi issanchoi chadlu ai akiu ai si Lot kinmaan
id Sodom ya na-anali nan apui'ya nan brimstone* ai

kag ochan ai nalpo id chaia, ya inamasana amin chaicha.

30 Chadlus kag todi nan kaagna, isnan akiu ai enpailan nan
Anak nan Taku.

31 Isnan choi ai akiu, mo wai taku isnan iogtogon nan
afongna, ya nan kokwana wadai isnan afon^gna, kapos-

na't si adi pumanad ai mangala
; ya nan avkos wadai

isnan ka punchag, kaposna'tsi adi tumoli.

32 Sisimkenyu nan asawan Lot.

33 Ulai sino nan mangianap isnan mangisalaka^tia isnatt

lengagna atamasena
;
ya ulai sino nan atmangainas isnan

lengagna atsalakana.

34 Kanak ken chakayu, isnanchoi ai maschom at^^vadaicha

nan twa ai taku isnan osang ai kasoypan ; na.n osang
atmikaan, ya nan osang atmakaiad.

35 Nan twa ai fafai at chacha enkiling ; nkn osang ati oikaan,

ya nan osang atmakaiad.

36 Nan twa ai taku atwadaicha isnan ka puncbag ; nan
osang atmikaan ya nan osang atmakaiad.

37 Ya sinumfatcha ai kinwanicha, Ento nan ummafcan tona,

Apo? Ya kinwanina ken chaicha, Mo entona nan
kawad nan natoi ai awak, ischi nan ma-amongam nan
lafaan.t

I O YA nenogokud ken chaicha, ta manglsoloana ta nan taku

masapul ai kadin maogapyacha ya adicha iwaiwaiang :

2 Ai kanana, Wadai nan osang ai juez, isnan osang ai ili, ai

adina iyogiet nan Chios, ya adina akos padchayawan nan
taku

:

3 Ya wadai nan osang ai ilekas issan choi ai ili
;
ya inmali

ken sia ai kanana, Ifalosmo saken isnan fosok.

4 Ya issan lapona adina ifalos : naimofcachi isnan anongusna,

kanana isnan nimnimna, Ulai mo adik iyigiet nan Chios,

ya adik akos padchayawan nan taku

;

5 Atifalosko nannai ai ilekas, tai umaiyu ken saken, ta adi

kadin umaliali ai kag sia nan fuinlai ken saken.

6 Ya kinwanin nan Apo, Chechengenyu nan kanan san

ngaag ai juez.

7 Y'a adi ngen akos ifalos nan Chios isnan takuna, ai kadin-

cha enfukau ken Sia, isnan magakiuya isnan maschom, ai

ulai mo kag ummanong isnan mamachangana ken chaicha ?

8 Kanak ken chakayu, ai At ken ifalosna chaicha. Ulai mo
sia chi, isnan alian nan Anak nan Taku, at ngen idchana-

na nan taku ai mangafolot isnan ka lota ?

9 Ya inkalina nannai ai ogokud isnan tapina, ai nangwani
isnan nimnimcha, ai ustocha, ya chacha amamsiwen nan
tapina.

10 Nan twa ai taku inmoicha isnan ka simfaan ai mangapya ;

nan osang ai Fariseo, ya nan kadvvana nan chaenchakop

isnan fuis.

II Nan Fariseo tinmakchig ya nangapya isnan nimnimna,
Enyamanak ken Sika ai Chios, ta adiak kag isnan tapina

ai taku, ai mangakowcha, adicha usto, isukatcha nan
asawacha, paimo adiak kag is nannai ai chaenchakop

isnan fuis.

12 Enayunarak is mamidwa isnan osang ai Chominko, kag ko
ichua yangkai nan mikapoo ai pisosko.

13 Naimotachi san chaenchakop isnan fuis ai tinmakchig ai

niyadchawi, ai adina itangtangad nan matana id chaia,

chana motachi tamtampakan nan takebna ai kanana,

Chios, Bumogangka ken saken, ai chachama nan fasolko.

14 Kanak ken cliakayu, Nannai ai taku tinmoli isnan afongoa
ai wodwocha ai napakawan nan fasolna mo san kadwa-
na : tai ulai sino ai mangipangato isnan awakna atmaipab-

fafa, ya nan mangipafa.fa isnan awakna, atsia nan
maipangato.

15 Ya inyaicha akos ken Sia nan ongang-a ta mangignanana
isnan awakcha : naimotachi issan nangilan nan kakadwa-
na inocbokancba chaicha.

16 Naimotachi si Jesu inayakana chaicha ai kanana, Yuyayu
nan umalian nan ongang-a ken Saken, ya adiyu ipawa

chaicha : tai nan kag ongang-a, chaicha nan menkwa
isnan Fatawan nan Chios.

17 Titiwa kanak ken chakayu, Mo wai adi manawat isnan

Fatawan nan Chios, ai kag ongonga, atmaid ikkana ai

sumkop ischi.

18 Ya kinwanin nan osaug ai kag okom ken Sia, Kawis ai

Apo, ngag nan sak' angnen tamamawichak isnan lengag

ai maid kankaiana ? \

19 Kinwanin Jesu ken sia, Ngagom kanan ai kawis Ak ?

Maid kawis, mo adi Osang yangkai, ai Sia nan Chios.

20 Amom nan filin, Adim isukat nan asawam, adika enpatoi,

adika mangakow, Adika enpadpachakos isnan taku,

Avfolotem cha amam ya si inam.

21 Ya kinwanina, Amin nannaicha ai filin nan inavfolotko ai

nipalpo san ka-ongongak.

22 Issan nanngolan Jesa is nannaicha, kinwanina ken sia,

Osang nan kolangmo : ilakom nan amin ai kokwam ya

ikakchengmo isnan posi, ya atwadai kokwam ai kagmo
ikatsangyan id chaia

;
ya umaH ka ta omonodka ken Saken.

23 Ya issan nanngolana isnannai, chadlus nensosogang ; tai

sia ya chadlus katsangyan.

24 Ya issan nangilan Jesu ai sia ya chadlus ensosogang, kin-

wanina Ya chachama ai enlikat nan katsangyan ai

sumkop isnan Fatawan nan Chios !

25 Tai malanlanui nan lumfutan nan kamel isnan lekau nan
katsaium mo nan sumkopan nan katsangyan isnan Fata-

wan nan Chios.

26 Ya sanchoicha ai nanngo, kinwanicha, At sino ngen nan
mavfalin ai maisalakan ?

27 Ya kinwanina, Nan adi kavfalin isnan taku, mavfalin isnan

Chios.

28 Kecheng Idnwanin Pedro, Ilaim, kinaiadmi amin nan
kokwami j'a inmonodkami ken Sika.

29 Ya kinwanina ken chaicha, Titiwa kanak ken chakayu,
Maid taku ai nanainan isnan afongna, paimo chakokona,
paimo agina, paimo asawana, paimo ananakna, mokotai
isnan Fatawan nan Chios,

30 Ai atadina chawaten nan adadacha adwani, ya isnan tawen
ai umali, nan lengag ai maid kankaiana.

31 Kecheng inayakana nan simpoo yad ywa ken Sia, ya
kinwanina ken chaicha, Nai, lumamagtaku, id Jerusalem,

ya nan amin ai insolat nan Profeta ai atumat isnan Anak
nan Taku atsia nan makaeb.

32 Tai Sia atmaichua isnan Gentiles ya atma-amamsiw, ya
ngaag nan at chacha ikikkan ken Sia, ya at tuvfaancha,

33 Ya atfaikencha Sia, ya atpatoiencha : ya isnan mikatlo ai

akiu atkasin mataku.
34 Ya maid paat kintekcha is nannaicha

;
ya nannai ai kali

kag nitafun ken chaicha, ya adicha akos kintek nan cha

nakwani.
35 Ya isan sinmagena id Jeriko, nan osang ai lalaki ai nakimit

ai tinmotokcho isnan ilit nan kalsa ai enpalpallimos

:

36 Ya issan nanngolana isnan katakutaku ai cha lumaos,

infakana mo ngag nanchoi.

37 Ya infaagcha ken sia, ai si Jesu ai i-Nazareth, nan chalu-

maos.
33 Ya nenfukau ai kanana, Jesu, Sika ai Anak David, sumo-

gangka ken saken.

39 Ya nan cha nangipangpango ken sia inochokancha sia, ta

adina enkalian : naimotachi inyamodna ai nenfugfukau,

Sika, ai Anak David, sumogangka ken saken.

40 Ya si Jesu tinomko ya inpolongna ta yaicha nan nakimit

ken Sia : ya issan ninagena, infakana ken sia,

41 Ngag nan laichim ai angnek ken sika? Ya kinwanina,

Apo, mo saia makaila-ak.

42 Ya si Jesu kinwanina ken sia, Makailaka : nan afolotmo

sia nan kag nangisalak ken sika.

43 Ya kot nakaila, ya inmonod ken Sia, ai nenchadayaw isnan

Chios : ya issan nangilan nan amin ai taku, nenchada-
yawcha isnan Chios.

1 n YA issan sinumkopan Jesu id Jeriko linmaosana.

2 Ya kot wadai nan osang ai lalaki, ai enngatsan is

Zakkeus, sia san kangatoan isnan chaenchakop isnan

fuis, ya katsangyan

3 Ya inyanap nan mangilana ken Jesu, mo sino ; naimot-

achi adi nakaila tai isnan ayaka nan taku, tai astik nan
kaatakchagna.

4 Ya nangununa ai nentagtag, ya kinmalab isnan osang ai

moras* ai kaiu, ta mangilana ken Jesu, tai sia nan
menlaosana ken Sia, issan choi ai kalsa.

5 Ya issan inumchanan Jesu isnan kawadna, tinangadna, ya

inilana sia, ya kinwanina ken sia, Zakkeus, enkakamoka
ai pumanad ; tai adwani is nan afongmo nan chumagusak.

6 Ya nenkakamo ai pinmanad ya nenlinawa ai manawat ken
Sia.

7 Ya issan nangilancha nenmayutmutcha amin ai kenancha,

Inmoi ai chimagus isnan afong nan chafinmasol.

8 Ya si Zakkeus tinmakchig ai kinwanina isnan Apo : Ilaim,

Apo, nan kudcbwa nan kokwak sia nan ichuak isnan

posi
;
ya mo chachama nan chinawatko ai fuis isnan taku,

at mangapat nan ichuak.

9 Ya si Jesu kinwanina ken sia, Adwani ai akiu nan maisa-

lakan inumchan is nannai ai afong, tai si tona ya anak akos

Abraham.
10 Tai nan Anak nan Taku inmali ai manganap ya mangisa-

lak isnan nadchongau.

11 Ya issan nanngolan cha is nannaicha, kasina kinwani nan
osang ai ogokud ken chaicha, tai Sia ya nisasagen id Jeru-

salem, ya tai sisimmekcka ai kankanin nan maipailan nan
Fatawan nan Chios.

12 Ya kanana mampai, Nan osang ai taku, ai nangato nan
saadna, nenfaat isnan lota ai adadchawi, ta makaeb ai kag
ali, ya sa et tumoli.

13 Ya inayakana nan simpoo ai faana ya inagtana chaicha

is sinososang ai pisos, ya enfilina ken chaicha, Falinenyu

sa, enkana's aliak.

14 Naimotachi nan umi-ili nilliUketcha sia, ya finmaacha is

mangwani ken sia, ai Adimi laichin ai enali nannai ken
chakami.

15 Kot, issan tinmoliana issan afusna nanawatan isnan ena*'

liana, inpaayagna sanchoicha ai faa, ai nangichauchauana

isnan pisos, ta mangammoana mo kaat nan waschincha

amin inchanan isnan nenfalinancha.

16 Ya sia nan innalian nan nangununa ai kinwanina, Apo,
nakadanak is simpoo ai pisos isnan osang ai pisosmo.

17 Ya kinwanina ken sia, Umoi nan inangnem, kawis ka ai

faa : tai kawis 5^an inangnem ai inoosetmo nan akiakit, at

sika nan kag okom isnan simpoo ai ili.

18 Ya san mikadwa ai faa inmali ai kanana, Apo, nakadanak
is lima ai pisos isnan osang ai pisosmo.

19 Ya sia akos nan kinwanina ken sia, Kag ka akos okom
isnan lima ai ili.

20 Ya san mikatlo inmali ai kanana, Apo, ilaim, nai nan
pisosmo, ai innigtok ai kinnomonak isnan facho :

21 Tai inmigietak ken sika, tai enkodkodsoka ai taku : ta

alaem nan igaimo inpoi, ya aniem nan igaimo inisek.

22 Ya kinwanina ken sia, Nan kalim kannai nan manusaak
ken sika, ngaagka ai faa. Ammom ai enkodkodsoak ai

taku, ai alaek nan adik inpoi, ya aniek nan igaiko inisek.

23 Ngagom igai inpoi nan pisosko isnan Bank*, ta isnan aliak,

atchawatek nan kwak ya nan anakna ?

24 Ya kinwanina issan nissasakang ai choicha, Alaenyu ken
sia nan pisos ya ichuayu isnan kawad nan simpoo ai pisos.

25 (Ya kinwanicha ken sia, Apo, wadai kannai nan simpoo
ai pisos ken sia.)

26 Kanak motachi ken chakayu, ai ulai sino ai kawadna,
atma-agtan ya ulai sino ai maichana, atmakaan akos

nan wadai ken sia.

27 Naimotachi nanchoicha ai fosok, ai adicha laichin nan
enokomak ken chaicha, yaiyu chaicha isna, ya patoienyu

isnan sassakangek.

28 Ya issan nangwanian Jesu isnannaicha, nangununa ai

linmamag id Jerusalem.

29 Kot issan nisagenana id Bethphage ya Bethany, isnan

filig ai nakwani ai Filig nan Olivas, finaana nan twa
ai kakadwana,

30 Ai kanana, Umoikayu isnan ka ili ai sassakangenyu

;

isnan sumkopanyu atidchananyu nan kafayo ai oifun ai

nitattaked, ai maid nanaksai ; fadfachenyu ya yaiyu isna.

31 Ya mo wai taku ai mangwani ken chakayu, Ngagonyu
fadfachen ? atkananyu ken sia, Tai nan Apo nan mam-
maka ken sia.

32 Ya sanchoicha ai nafaa, iinnoicha ya inchauancha nan
kag isnan kinwanina.

33 Ya issan chacha namadfachan isnan kafayo ai oifun, nan
nenkwa kinwanicha ken chaicha, Ngagonyu fadfachen

nan oifun ?

34 Ya kinwanicha, Nan Apo fagena sia.

35 Ya inyoicha ken Jesu : ya iniap-apcha nan fachocha

isnan ochog nan oifun, ya inpasakaicha si Jesu.

36 Ya issan .chana ayan, inchiplagcha nan fachocha isnan

ka kalsa.

37 Ya issan sinmagenana isnan oskan isnan Filig ai Olivas,

nan amin ai kakadwana ai angangsancha, inlapocha ai

enlallaiad ya enchadayaw isnan Chios, ya isnan amin
ai chadlus katataa ai inilacha ;

38 Ai kanancha, Mabendika nan Ali ai umali isnan Ngatsan
nan Apo ; id Chaia nan u-umpa, ya gloria id tongcho.

39 Ya nan tapina isnan Fariseo ai nikalut isnan katakutaku,

kinwanicha ken Sia, Apo, ochokam nan kakadwam.
40 Ya sinumfat ya kinwanina, ken chaicha, Kanak ken chakayu,

Mo fumtug nannaicha, ulai nan fato kannai enfukaucha.

41 Ya issan nisagenana inilana nan ili, ya inakalana.

42 Ai kanana. Mo saia sika kannai ya ammom ulai adwani
ai akiu, nan mangipagkinek ken sika ! Naimotachi ad-

wani kagcha nitafun isnan matam.
43 Tai atwadai nan akiu ai nan fosom at talaktakancha

nan liwismo, ya likofencha sika ya silat-ancha nan amin
ai liwismo,

44 Ya at tokangancha nan ka-afoafongmo ai ikis-ocha isnan

ka lota, ya ananakmo ai entotoo kannai : atmaid kaia-

chencha is fato ai nikakaton isnan ibana : tai igaimo

inkifek nan akiu ai mailam.

45 Ya sinumkop isnan simfaan ya inlapona ai mangipafala

isnan cha enilako ischi, ya isnan cha enlako
;

46 Ai kanana, ken chaicha, Naikolit, ai Nan afongko sia

nan afong ai mangapyaan ; naimotachi ai kinaebyu ai

kag liang si akowan.
47 Ya kawakawakas ai nenisolo isnan Simfaan Naimotachi

nan nangato ai pachi ya nan escribas ya nan ap-apo isnan

taku inianapcha nan mamatoiancha ken Sia.

48 Ya maid mangangnenancha, tai nan amin ai taku kagcha
chadlus igkikifek nan nanngolancha ken Sia.

OA YA isnan osang ai akiu issan chana nangisoloan isnan^^ taku ya chana ikwani nan Evanheiio isnan Simfaan, kot

inmali ken Sia nan nangato ai pacbi ya nan esscribas ya

nan amam-a,
2 Ai kanancha ken Sia, Ivfakam ken chakami, Sino nan nang-

wani ai angnem nannaicha, paimo sino nan nangifaag

ken Sika isnan mangangnenam ?

3 Ya sinumfat ya kinwanina ken chaicha, Wadai akos nan

ifaagko ken chakayu
;
ya sumfatkayu ken Saken.

4 Nan nenfunyakan Juan nalpo ngen id chaia, paimo isnan

lota ?

5 Ya natotyacha ai kanancha, Mo kanantaku Ai nalpo id

chaia, atkanana, Ngagonyu igai avfoloten mampai ?

6 Naimotachi, mo kanana, Ai nalpo isnan taku, nan amin ai

taku atfumaogcha ken chataku, tai chadluscha avfoloten ai

si Juan ya profeta.

7 Ya sinumfatcha ai adicha ammo mo ento nan nalpoana.

8 Ya kinwanin Jesu ken chaicha, Adik akos ivfaka ken cha-

kayu mo sino nan nangwani ai angnek nannaicha.

9 Kecheng inlapona ai nangwani isnannai ai ogokud isnan

taku ; Nan osang ai taku nangivfuag isnan ufas*, ya kinai-

adna isnan cha kannai enlagfu, ya inmoi isnan adadchawi

ai ili, ai ma-auni nan nentotoiana ischi.

10 Ya issan fufukasan, finmaa is faa issanchoi chaenlagfu, ta

mangagtanancha ken sia isnan folkas nan infuagcha ; nai*

motachi san enlagfu ai choi cha finaigcha sia ya inpaka-

ancha ai maid inalana.

11 Ya finmaa is teken ai fa,i : kasincha finaig ya ngaag nan
inangangnencha ken sia, ya inpataolicha ai maid inalana.

12 Ya kasin finmaa is mikatlo ; inpachalacha akos nan awak-

na, ya inpakaancha.

13 Kecheng kinwanin san nenkwa isnan fuag nan ufas. At
ngag nan angnek? Atfaalek nan anakko ai chadlusko

lailaichin : at awai nget padchayawancha sia mo ilaincha.

14 Naimotachi issan nangilan nan chaenlagfu, natotyacha ai

kanancha, Nannai nan manawid : ontaku patoien sia ta

enkwataku nan matawid.

15 Sia nan nangipakaanancha ken sia isnan fuag, ai namatoi-

ancha. Ya atngag ngen nan angnen san nenkwa isnan

fuag ken chaicha ?

16 Atumati ai mamatoi issanchoi ai enlagfu, ya ichuana nan
fuag isnan teken. Ya issan nanngolancba, kinwanichaj

Asup ya ipawan nan Chios.



U SAN LUKAS, 20,

17 Ya inilana chaicha ai kanana, Ngag nan kanan nannai

ai naikolit, Nan fato ai inlakuin nan chaenkaeb, sia nan

wodwocha ai nikaeb isnan soingo?

18 Mo wai maekchag issan choi ai fato, magkutekuteb nan

awakna, ya mo sino nan maekchakana at mapsimapsit.

19 Issanchoi chadlu ai akiu, nan nangato ai pachi ya nan
escribas ya inianapcha nan mangalancha ken Sia : ya

inmogietcha isnan taku, tai kocha't ammo ai cbaicha

nan naikwanian nannai ai ogokud.

20 Ya ini-ilacha Sia ya finmaacha is taku ai kagcha mangi-

titiim* ai enpaila ai kasuncha kawis, mo lang wai

chengencha is kalina ai mangichalatancha isnan mang-
yoiancha isnan okom ya kofinyachol.

21 Ya infakacha ken Sia, ai kanancha, Apo, ammomi ai

usto nan kanam ya nan isolom, ya issuem nan cham
itcho isnan taku, ya titiwa nan angnem ai mangisolo isnan

kag kannai isnan filin nan Chios :

22 Aiko lawa nan mamaiachanmi isnan fuis ken Caesar,

paimo adi ?

23 Naimotachi inmatonana nan kanancha ai ngaag ai angnen-

cha, ya kinwanina ken chaicha, Ngagon kayu sumailo

ken Saken?
24 Umippailakayu ken Saken is osang ai siping. Sino nan

nenkamos ya, sino nan naisolat? Sinumfatcha ai kanan-

cha, Si Caesar.

25 Ya kinwanina ken chaicha, Faiachenyu mampai ken

Caesar nan kwan Caesar, ya faiachenyu isnan Chios nan

kwan Chios.

26 Ya maid kalina is nangalancha ken Sia isnan sassakangen

nan taku: ya nataacha isnan sofatna ya maid kasincha

kinwani.

27 Kecheng ai inmali nan tapina ai Saduceo ai mangwani

ai maid resureksion, ya infakacha ken Sia,

28 Ai kanancha, Apo, si Moses nan nangisolat ken chakami

isnan lotog, ai mo saia wai taku ai natoi nan akina, ai

kaiachena nan asawana ya maid anakcha, san taku atassa-

waena san ilekas ya umanakcha ai kag anak san aWna.

29 Wadai maachi nan pito ai sinagi : ya san yuna inma-

sawa ya natoi ai maid anakcha.

30 Ya san mikadwa inmasawana sia, ya natoi ai maid

anakcha.

81 Ya san mikatio inmasawana* sia, ya sia nan inmat ken
chaicha amin ai pito : ya natoicha amin ai maid anakcha.

32 Ya issau anongusna natoi san fafai.

33 Ya kecheng mo is kasin fumalaan nan natoi, sine mampai
nan menasawa ken sia? tai pito nan nangasawa ken
sia,

34 Ya si Jesu sinumfat ken chaicha ai kanana, Nan taka is

nannai ai lawag chacha umafong ya pa-asawen chaicha :

35 Naimotachi nan mangchan isnan choi ai lawag, ya isnan

resureksion isnan natoi, tai mamasmek ai kawischa,

adicha umafong ya adicha pa-asawen :

36 Paimo adicha matmatoi ; tai mikis-ucha isnan anhel, ya
chaicha nan ananak nan Chios, tai ananakcha isnan
Eesureksion.

37 Nan kasin fumalaan nan natoi initchon kannai Moses,
isnan naikolit isnan Chapong, issaia nangingatsanana isnan

Apo ai Chios Abraham, Chios Isaak ya Chios Jakob.

38 Tai adi Sia nan Chios nan natoi, naimotachi Sia nan Chios
nan matataku : tai Sia nan mattatakuancha amin.

39 Kecheng nan tapina ai escribas sinumfatcha ai kanancha,
Apo, kawis nan kinwanim.

40 Ya issan anongus sanchoi igaicha inkatkatpo ai enfaka ken
Sia.^

41 Ya kinwanina ken chaicha, Ngag nan mangwaniancha ai

si Kristo ya anak David ?

42 Kinwanin kannai David, isnan liblo ai Salmos, Nan Apo
kinwanina isnan Apok, Tumokchoka isnan awanko,

43 Enkana*s mangippaiak isnan fosom isnan kag katinan nan
chapanko.

44 Si David ngatsanena mampai Sia ai Apo, ngag nan angne-
na ai Sia nan anakna ?

45 Kecheng isnan mamanngolan nan amin ai taku, kinwanina
isnan kakadwana,

46 Moianyu nan escribas, ai menlaiad ai manalan ai ancho
nan fachocha, ya laichincha nan machadayaw isnan ka
palasa, ya nan -kangatoan ai tokchoan isnan sinagogaa ya
isnan kakkakanan.

47 Ya okatencha nan kokwan nan ilekas ya kagcha adi paila

nan na-ngaakancha, ai ma-auni nan enkapyakapyaancha

:

amamamod nan chusa ai atchawatencha.

Q1 YA si Jesu nentangad ya inilana nan kakachangayan ai
^•*- cha nangippoi isnan pilakcha isnan akob ai entotofan nan

siping.

2 Ya inilana nan osang ai posi ai ilekas ai chanaippoi nan
twa ai siping.

3 Ya kinwanina, Titiwa kanak ken chakayu, Nannai ai posi

ai ilekas kag sia nan ka-adachan nan inpoina ken chaicha

amin

:

4 Tai nan amin ai nai cha, nan nasawa nan inpoicha isnan

maichauchau isnan Chios ; naimotachi nannai, isnan kapo-

sina, inpoina nan amin nan ikattakuna.

5 Ya nan tapina ai taku infaagcha ai kawis nan inangnencha
ai nangaeb isnan Simfaan, ai nalaglakayan nan fato, ya
angsan akos nan nichudua, ya kinwanina,

6 Is nannaicha ai ilainyu, atumchan nan akiu, ai maid fato

ai nikakaton isnan taken ai adi maikoob.

7 Ya infakacha ken Sia ai kanancha, Apo, kaat ngen nan
atummatan nannaicha ? ya atngag ngen nan maton mo
umat nannaicha ?

8 Ya Sia kinwanina, Ilainyu ta adikayu nissawa : tai atang-

san nan umali isnan Ngatsanko, ai kanancha, Saken nan
Kristo ; nai kankanin nan akiu : adikayu mampai umonod
ken chaicha.

9 Mo chengenyu motachi ai wai faluknit ya wai ngomangao-
ngao, adikayu maanogiet : tai chadlus u-umat una nan-
naicha ; ta nan mankaiana adi kannai migkisan.

10 Kecheng kinwanina ken chaicha, Nan taku isnan osang ai

lota at faluknitencha nan taku isnan teken ai lota, ya nan
osang ai fatawa at faluknitena kannai nan teken ai

fatawa

:

31 Ya atwai chachama ai yoka isnan natkonatkon, ai ili, ya

nan menokangan ya nan pisti
;
ya nan kakogiet ai maila

ya katataa ai maton id chaia.

12 Isnan adi ummatan una nannaicha, atalaencha chakayu,

ya palikatencha chakayu, ya atippoicha chakayu isnan

sinagoga ya isnan favfaluchan, ya atmayoi kayu isnan

sassakangen nan ali ya nan okom tai isnan Ngatsanko.

13 Isnan mavfuasan una, nannaicha ai umat at kagcha paUa

nan kagkawisyu.

14 Sasagkanaenyu mampai isnan posoyu, ai atadiyu simken

una mo ngag nan isfatyu.

15 Tai atagtak chakayu is kali ya nan mangtokanyu ai adi-

cha mavfalin ai sawanan paimo sivfatan nan amin ai

fosoyu.

16 Ya nan chakokoyu, nan agiyu, nan otat-adyu ya nan
lilwidyu, man atmangichua ken chakayu isnan fosoyu

; ya
nan tapina ken chakayu atpappatoicha.

17 Ya atliligten nan amin ai taku chakayu, mokotai isnan
Ngatsanko.

18 Ulai mo siachi, ulai osang ai fuok isnan oloyu adi ka-amas.

19 Isnan mangikatpolanyu, at chakayu nan menkwa isnan

lengagyu.

20 Ya mo is mangilanyu isnan Jerusalem ai malikob isnan

kasolcha-solchacho, sia nanchadlusyu ammoen ai kankanin
nan map-ukana.

21 Mo saia lumayaucha is ka filig nan entotoo id Judea
;
ya

mo saia kamaancha nan entotoo isnan ka ili
;
ya nan

wadai isnan falan nan ili, adicha sumkop.
22 Tai sia nannaicha nan akiu nan favfalosan, ta umatcha

nan amin ai naikolit.

23 Naimotachi kassosogang nanchoicha ai fabfafai ai malli-

toncha ya nanchoicha ai cha enpasoso, isnanchoicha ai

akiu ! tai at wadai chachama ai likat isnan ka lota, ya
maliliketcha nan taku ai naicha.

24 Ya atmatokangcha isnan fadyok ya atmafuigcha ai ma-
falud isnan amin ai ili : ya nan Jerusalem at magkatinan
isnan Gentiles, enkana's chumukposan nan akiu nan
Gentiles.

25 Ya atwadai mangimatonan isnan akiu ya isnan fuwan ya
isnan tokfifi

;
ya isnan ka lota, nan kaili-ili atchadluscha

! enchanag, ai kagcha mataa isnan enwaakan nan faifai

ya nan kabongau ;

26 Ya nan poson nan taku atkumapuicha isnan ogietcha, ya
isnan mangisogchanancha isnan atumat isnan ka lota;

tai atmaid manongnong id chaia.

27 Ya kecheng atilaincha nan Anak nan Taku ai umali ai

enkagkawaen nan lifoo, ai chachama nan fikas na ya
nan gloriana.

28 Ya is ummatan nannaicha kecheng itangadyu nan oloyu,

tai kankanin nan umchanan nan Maisalakanyu.

29 Ya kinwanina ken chaicha nan ogokud : Ilainyu nan cba-

poDg ai higos, ya nan amin ai kaiu

;

30 Mo maoscbekancha, ilainyu ya ammoyu kannai ai kan-
"kanin nan kosip.

31 Ya atkag todi akos mo ilainyu nan ummatan nan-

naicha, atammoyu ai kankanin nan Fatawan nan Chios.

Titiwa kanak ken chakayu, Atadi matoi nan amin ai

taku ai matataku adwani, enkana's adi umafc amin nan-
naicha.

32 Nan chaia ya nan lota atma-amas, naimotachi nan ko-

wanik adi ka-amamas.
33 Ya momoianyu nan awakyu kannai, ta koyut la chacha-

34 maen nan masisimkanyu isnan lailaichin nan awakyu, ya

isnan enfutengan ya isrian mavfaka is nannai ai katataku-

anyu, ya siachi nanchoi ai akiu ma-anochan ken chakayu.

35 Tai atumchan ai kag fawang is nannaicha ai matattaku

isnan amiamin ai lota.

36 Ilainyu mampai, ya kadin enkapyakayu, ta fummikasanyu
ai mangikasiu isnan amin ai ngaag ai atumat, ya miki-

takchigkayu isnan sassakangen nan Anak nan Taku.

37 Ya ka-akiakiu ai cbanenisolo isnan ka Simfaan, ya isnan

kalafilafi chakumaan isnan ili, ai chaumoi isnan filig ai

enngatsan nan Filig ai Olivas.

38 Ya nawiitcha nan amin ai taku aiinmali ken Sia isnan Sin-

faan, ta manngolancha ken Sia.

OO YA kankani nan Pista nan tinapay ai maid levfachulana,
^^ ai makwani ai Paskwa.

2 Ya nan nangato ai pachi ya nan escribas inianapcha nan
raamatoiancha ken Sia ; tai inmogietcha isnan taku.

3 Kecheng kag sinumkop si Setan isnan nimnim Judas, ai

nakwani ai Iskariot, ai sia san osang isnan simpoo yad twa.

4 Ya inmoi ai nikitotya isnan nangato ai pachi ya isnan

kakapitan, isnan angnena ai maugichauchau ken Jesu ken

chaicha.

5 Ya nenlinawacha ya kinvvanicha ai agtancha sia is pilak.

6 Ya intanoina ai inianapna nan angnena ai mangichua

ken Sia ken chaicha, isnan ka maid nan angsan ai taku.

7 Kecheng inumchan nan akiu nan tinapay ai maid lev-

fachulana, ai maingilin nan kordero* isnan Paskwa.

8 Ya finaana cha Pedro ken Juan ai kanana, Umoikayu ai

mangisakana isnan Paskwa ta manganan taku.

-9 Ya kinwanicha ken Sia, Ento nan laichim ai mangisaka-

nanmi ?

10 Ya kinwanina ken chaicha, Is sumkopanyu isnan ili, atab-

tena chakayu nan osang ai taku ai manasakfat isnan

sakchuan nan chanum ; sia nan oncxjhenyu isaan afong ai

sogpena.

11 Ya atkananyu isnan nennafong, Kanan nan Apo ken sika,

Ento nan kwalto ai mikikkan-ak isnan kakadwak isnan

Paskwa ?

12 Ya atitchona ken chakayu nan osang ai chakcliako ai kwalto

ad tongcho, ai na-nonongnong ; at ischi nan ensagkana-

anyu.

13 Ya inmoicha, ya inchanancha ai kag isnan kinwanina ken
chaicha, ya insakanacha nan Paskwa.

14 Ya issan inumchanan nan olas, Sia ya nikitokcho isnan

simpoo yad twa ai kadwana.
15 Ya kinwanina ken chaicha, Chadlusko nilallaiad ai mikikan

ken chakayu is nannai ai Paskwa, adwani, ai adiak afus

enlikat.

16 Tai kanak ken chakayu. At adik kankanen nannai, enkana's

mailan nannai ai umat isnan Fatawan nan Chios.

17 Ya inignana nan tasa ya nanyaman, ya kinwanina, Alaenyu
^ nannai ya chatchatakanyu

:

18 Tai kanak ken chakayu ai Atadiak kasin uminum isnan

chanum nan fokas nan ufas, enkana's umchanan nan
Fatawan nan Chios.

19 Ya inmala is tinapay ya nenyaman, ya chinatagna ken
chaicha, ai kanana, Sia nannai nan Awakko, ai onichua

ken chakayu : ikkanyu nannai, ai kagyu mangililan ken
Saken.

20 Ya sia akos isnan tasa ai issan afuscha nanganan, ai kin-

wanina, Nannai ai Tasa sia nan kagkagaeb ai Tolog isnan

Chalak, ai mikoiag ken chakayu.

21 Ilainyu niotachi, nan liman nan mangichua ken Saken,
misasakang kannai isnan lamisa.

22 Tai titiwa ai umoi nan Anak nan Taku, ai kag naiismek ai

masasakana ; kassosogang motachi nan choi ai taku ai

mangichua ken Sia

!

23 Ya inlapocha ai nenasifakfaka mo sino ken chaicha nan
atmangangnen is nannai.

24 Kocha't nensussusma mo sino ken chaicha nan makwani
ai kangatoan.

25 Ya kinwanina ken chaicha, Nan all isnan kailiili ai chaicha

nan Apocha, ya nan menfilin ken chaicha nan makwani
aimama^hang isnan taku*.

26, Naimotacbi chakayu adi siachi nan ikkanyu: nan nangato

motachi ken chakayu atsia nan kag navfafa, ya nan ap-

apo atsia nan kag enfaa.

27 Ya sino nan nangatngato, nan ngen tumokcho isnan lamisa-,

paimo n^;n chaenpafaa ? Aiko adi ngen nan tumokcho
isnan lamisa ? Saken motachi, nan kag enpafaa ken
chakayu.

28 Naimotachi chakayu ai nivfaifaig ken Saken isnan nasai-

loak.

29 Ya Saken idchachauchauko ken chakayu nan osang ai fata-

wa, ai kag akos nan nangidchachauchauan Ama ken Saken.

30 Ta asup ya mangananyu ya uminumanyu isnan lamisak

isnan fatawak, ya tumokchokayu isnan kag tokchoan nan
ali, ai kag jues isnan ananak nan simpoo yad twa ai sin-

pangape isnan Israel.

31 Ya kinwanin nan Apo, Simon, Simon, nan si Sefcan ya ni-

lallaiadna ai mangala ken chakayu, ta mangagkaakana
:, ken chakayu ai kag trigo.

32 Naimotachi inkapyak sika, ta adim mangiwaiangan isnan
• afolotmo : ya is enfavfawiam, fachangam ta fumikasam nan

- kakadwam.
83 Ya kinwanina ken Sia, Apo, atmivfuifuigak chadlu ken

.Sika, ai ulai isnan favfalochan ya ulai isnan otoi.

34 Ya kinwanina, Kanak kea sika, Pedro, ai is adi una enkok-
kookau nan kawitan adwani, sia nan mangissutam is ma-
mitlo isnan mangammoam ken Saken.

35 Ya kinwanina ken chaicha, Issan namaalak ken chakayu,
; ai maid chokauyu, paimo kokudyu, aiko kayu nenkolang?
Ya kinwanicha, Adi.

36 Kecheng kinwanina ken chaicha, Naimotachi, adwani ulai

sino ai wai chokauna, ittakiua kannai : ya mo wai maid
fadyokna, ilakona nan fachona ya lumako is fadyok.

87 Tai kanak ken chakayu, nannai ai naisolat, chadlusko ang-
nen, Ya Sia ya nittakam isnan chafinmasol : tai nannai ai

; naisolatak, atumat ken Saken.

38 Ya kinwanicha, Apo, nai nan twa ai fadyok. Ya kinwa-
nina ken chaicha, Kecheng choi.

39 Ya finmala, ya inmoi isnan Filig ai Olivas, ai kagna inpa-

ingsa
;
ya inmonodcha akos nan kakadwana ken Sia.

40 Ya issan inumchanana ischi, kinwanina ken chaicba, Mang-
apyakayu ta adiyu ayan isnan masailoan,

41 Ya inmadchawi is akit ken chaicha, ai kag nan ka-adcha-
wian nan niaibkasan nau fato, ya nenpalintomeng ya
nangapya,

42 Ai kinwanina, Ama, mo sia nan laichim, kaanim uannai ai

tasa ken Saken : ulai mo adi siachi, faken nan laichik, nan
umat motachi nan laichim.

43 Ya nenpaila ken Sia nan osang ai anhel ai nalpo id chaia,

ai nangifavSkas ken Sia.

44 Y''a invamamamodna ai nangapya, tai chachama nan nen-
sil^afana : ya nan lingetna ya kag chala ai adacha nan
nentodtod isnan ka lota.

45 Ya issan tinmakchikana isnan nangapyaana, ya inmaliana
isnan kakadwana, incbanana chaicba ai nasoyipcha isnan
ensosogangancha.

46 Ya kinwanina ken chaicba, Ngagonkayu masoyip? Tu-
makchigkayu, ya mangapyakayu, ta mo lang umoikayu
isnan masailoan.

47 Ya issan chana enkalian, kot nikaspo ai inmali nan aya-
ka ai taku, ai inpangpangon Judas chaicba, ai sia nan
osang isnan simpoo yad twa : ya sinmagen ken Jesu ta

mamisiyuana ken Sia,

48 Kinwanin motachi nan si Jesu ken Sia, Judas, aiko fisitu

nan mangicbualam isnan Anak nan Taku ?

49 Ya issan nangammoancba cbadlu isnan sa umat, san-

cboicba ai nisasagen ken Sia, kinwanicha ken Sia, Apo,
aikomi fakaken isnan fadyok ?

50 Ya nan osang ken chaicba finakagna nan faan nan na-

ngato ai pachi ya kinaana nan nenawan ai kowengna.
51 Naimotachi sinumfat si Jesu ai kanana, Yuyayu ta siachi.

Ya kinniwana nan kowengna ya kag cbadlu nikaeb.

§2 Kecheng kinwanin Jesu isnan nangato ai pachi, ya isnan

kangatoan isnan Simfaan, ya isnan amam-a ai inmalicha

ken Sia, Aikokayu finmala ai kag mangala isnan akowan,
ta enfafadyokkayu ya enpapakokayu ?

53 Issan kakawadko ken chakayu isnan Simfaan, isnan kawa-
kawakas, igaiyu inyuyad nan limayu ai mangala ken
Saken : naimotachi sia nan olas ai kwayu ya kwan
Setan, ai sia nan fikas nan abafulinget.

54 Kecheng alaencha Sia, ya inpangocha ya inyoicha isnan

afong nail kangatoan ai pachi. Ya si Pedro inmonod
isnan adadchawi.

65 Ya issan nenapuiancha isnan kawan nan patio* ya na-

amongcha ai tinmokcho, si Pedro nikitokcho ken chaicha.

56 Naimotachi nan osang ai faa ai mamadkit, inilana sia,

ai nikitokcho isnan apui, ya iniilana sia, ya kinwauina,

Nannai ai taku ya nifuig akos ken Sia.

57 Ya sia inisutna ai kanana, Adik pai ammo Sia.

58 Ya adi na-auni, nan teken ai taku inilana sia, ya kin-

wanina, Osang ka akos ken chaicha. Ya kinwanin

Pedro, Faken ak pai.

59 Ya issan nalpasan nan osang ai olas, nan teken ai taku

chadlusna kinwani, Titiwa nannai ai taku ya nivfufuig

akos ken Sia: tai sia ya i-Galilea.

60 Ya kinwanin Pedro, Adik pai ammo mo ngag nan ka-

nam. Issan chana enkalian, kot nigkisan ai nenkok-
kook nan kawitan.

61 Ya nan Apo ya nensakong ya ilana si Pedro. Ya si

Pedro sisinmekna san kalin nan Apo, ai kinwanina ken
sia, Is adi enkokkook nan kawitan, isutmo Saken is ma-
mitlo.

62 Ya si Pedro finmala ya chachama nan nensosogangana
ai nenaka.

63 Ya ERnchoicha ai namafantai ken Jesu innoyongancha
Sia, ya tinampakcha Sia,

64 Ya issan nangngolopancha ken Sia, tinampakcha nan ka-

mosna, ya kinwanicha ken Sia, Mo Profeta Ka, ifaag-

mo mo sino nan namampak ken Sika?

65 Ya angsan akos nan chacha kinkinwani ai chachama ai

ngaag ken Sia.

66 Ya issan nawiitana, fia-amoamongcha ai inmali nan
amam-a nan taku, ya nan nangato ai pachi, ya nan
Qscribas, ya inpangocha Sia isnan ensumaliancha, ai ka-

nancha,

67 Aiko Sika nan si Kristo? ifaagmo ken chakami. Ya
kinwanina ken chaicha, XJlai mo ifaagko ken chakayu,

adiyu avfoloten

:

68 Ya akos mo wai ivfakak ken chakayu adikayu sumfat,

paimo adiyu palofusen Saken. ^

69 Mipalpo adwani nan Anak nan Taku attumokcho isnan

awan ai liman nan Chios, ai mavfalina amin.

70 Kecheng kinwanicha, Aiko Sika nan Ajaok nan Chios?

Ya kinwanina ken chaicba, Kananyu ai Saken.

71 Ya kinwanicha, Aiko wai kasin masapul ai saksi? Tai

chataku kannai nan nanngo isnan kalina kannai.

OO KECHENG nan amin ai naamong ai taku tinmak-^^ chigcha ya inyoicha Sia ken Pilato.

2 Ya inlapocha ai mangisaklang ken Sia, ai kanancha,

Inchananmi nannai ai taku ai chana fukalen nan kata-

kutaku, ai chana ipawa nan mamaiachan nan taku isnan

fuis ken Caesar, ai kanana ai Sia kannai si Kristo, ai ali.

3 Ya si Pilato infakana ken Sia, ai kanaua, Aiko Sika nan
Alin nan Judios? Ya sinumfat ai kanana, Sia nan
kanam.

4 Kecheng kfiiwanin Pilato isnan nangato ai papachi ya
isnan taku, Maid idchanak ai fasol nan taku ai nai.

5 Ya inyamamodcha ai nenkali, ai kanancha, Chana fuka-

len nan katakutaku, ai chaenisolo isnan amin ai ili id

Judea, ai nipalpo id Galilea enkana's nannai ai ili.

6 Issan nanngolan Pilato isnan nangwaniancha isnan Gali-

lea, infakana mo nan taku ai nai ya i-Galilea.

7 Ya issan nanngolana ai Sia nan amas an nenalian Herod
nan kawadna, inpayoina ken Herod, ai sia akos nan wa-
dai id Jerusalem issan choicha ai akiu.

8 Ya issan nangilan Herod ken Jesu, chachama ai nenli-

nawa : tai solit chadlu nan nenlaiachana ai mangila ken
Sia, tai chinamagna nan angsan ai inangnena

;
ya inso-

sogchanana nan mangilana isnan osang ai katataa ai

angnena.

9 Ya nenfakafaka ken Sia : ya maid motachi inisfatna.

10 Ya nan nangato ai papachi ya nan escribas ai tinma-

takchig ya nenfofongetcha ai nangisaklangancha ken Sia.

11 Ya si Herod ya nan solchachona inototyokancha Sia ya
inamamsiwcha Sia, ya finachoana Sia isnan enpokau ai

facho, ya inpataolina Sia ken Pilato.

12 Ya issanchoi ai akiu cha Pilato ken Herod nenaloyuscha,

tai nenasisongetcha issan lapona.

13 Ya issan nangayakan Pilato isnan nangato ai papachi ya
nan apap-o ya nan taku

14 Kinwanina ken chaicha', Inyaiyu ken saken nan taku ai

nai, ai insaklangyu ai chana fukalen nan taku: nai, sinu-

maliak Sia, isnan sassakangenyu, ya maid inchanak is

fasol nan taku ai nai is nannaicha ai, mangisaklanganya
ken Sia.

15 ' Ya si Herod akos maid inchanana ai fasolna : tai inpataoli-

na Sia ken chataku : ya ilainyu, maid mamatoian ken Sia.

16 Chusaek angkai is akit, sak'et palofusen.

17 (Tai masapul ai wai palofusena ken chaicha, isnan Pista)

18 Ya nakigsancha ai nenfukau ai kinwanicha, Payadchawim
nannai ai taku, ya si Barabas nan palofusem ken cha-

kami
:

,

19 (Sia ya nafalud tai finokana nan taku ya pinmatoi)

20 Si Pilato kasina kinwani ken chaicha, tai laichina ai mangi-
palofus ken Jesu.

21 Nenfukaucha motachi ai kinwanicha, Sia nan ikolusmo, Sia

nan ikolusmo

!

22 Ya kinwanina ken chaicha isnan mikatlo, Ngag ngen nan
inangnena ai ngaag ? Maid inchanak ai mamatoian ken

Sia; atchusaek Sia sak'et palofusen.

23 Ya inlutlulutlutcha ai nangifukau, ai ivfakacha nan maiko-

lusana. Ya nangafakcha isnan nangivfukauancha ya
isnan nenkalian nan nangato ai papachi.

24 Ya si Pilato intanlina ken chaicha ya kinwanina ai atumat
nan laichincha.

25 Ya inpalofusna ken chaicha nan nafalud ai namoka isnan

taku ya nenpatoi, ai sia nan kinchaucha : naimotachi

inchuana si Jesu isnan laichincha.

26 Ya issan nangyoancha ken Sia, inalacha nan osang ai taku,

ai nenngatsan is Simon, ai i-Sirene, ai kalkalpo isnan falan

nan ili, ya inpasakfatcha ken sia nan kolus, ta sakfatena

ai umonod ken Jesu.

27 Ya ayaka nan taku ai inmonod ken Sia, ya nan fabfafai ai

cha enaka ai ensosogangcha ken Sia.

28 Nensakong motachi si Jesu ken chaicha, ai kanana, Chaka-

yu ai fabfafai si Jerusalem, adikayu umaka ken Saken,

nan awakyu motachi ya nan ananakyu kannai nan aka-

lanyu,

29 Tai atumchan nan akiu ai mangwaniancha, Mabendika
nan maid anakna, ya nan fabfafai ai igai inmanak, ya nan
igai nenpaspasoso.

30 Sa cha't lapoan ai mangwani isnan atatakchag ai filig,

Maekchagkayu ken chakami
;
ya isnan filig ai adi atak-

cbag, Kabonanyu chakami.

81 Ya mo umat nannaicha isnan alalangta ai kaiu, atngag
ngen nan umat isnan nalalango ?

32 Ya wadaicha akos nan twa ai akowan ai nayoi ai nifuig

ken Sia, ta mapatoicha

33 Ya issan inumchanancha isnan lota ai makwani is Kalvari,

ischi nan nangikolusancha ken Sia, ya sanchoicha ako-

wan, nan osang isnan awanena, ya nan osang isnan

igkichena.

34 Kecheng kinwanin Jesu, Ama, pakawanem chaicha, tai

adicha ammo mo ngag nan angnencha. Ya chinowad-
chowacha nan fachona ya finankingcha, mo sino nan
maka-ala.

35 Ya nan taku tinmatakchigcha, ai nangiila ken Sia. Ya
nan Apap-o akos inamamsiwcha Sia ai kinwanicha, In-

salakana nan tapina ; isalakana kannai nan awakna mo
Sia si Kristo ai pinilin nan Chios.

36 Ya nan solchacbo akos inamamsiwcha Sia, ai inmalicha

ken Sia, ya inchuacha ken Sia nan alak ai pinmagka^
sueng,

37 Ai kanancha, Mo saia Sika nan Alin nan Judios, isala-

kam kannai nan awakmo.
38 Ya wadai akos nan naippoi isnan totongchoen nan olona

ai naisolat isnan kali ai Greek*, ya Latin*, ya Hebrew*,
ai kanana, Sia nannai nan Alin nan Judios.

39 Ya- nan osang ai akowan ai naikolus inamamsiwna Sia,

ai kanana. Mo saia Sika si Kristo, isalakam chakami
ya nan awakmo.

40 San motachi kadwana sinumfat ai inochokana sia, ai ka-

nana, Aikoka adi umogiet isnan Chios, tai nai chaka
machusa ?

41 Ya chaita, ya usto nan madchusaanta ; tai chawatenta
nan chusa ai usto, isnan inangnenta: naimotachi siton-

a ya maid finmasolana.

42 Ya kinwanina ken Jesu, Apo, iismektno saken isnan um-
chanam isnan Fatawarn.

43 Ya kinwanin Jesu ken sia, Titiwa kanak ken sika, Ad-
wani ai akiu atmifuigka ken Saken id Paradiso.

44 Ya isnan nentengan nan akiu ya finmuUinget isnan ulai

entona isnan lawag enkana's nan mikasiam ai olas*.

45 Ya nan akiu ya finmullingrt ya nan veil* isnan Sim-
faan ya nakadwa.



76 SAN LUKAS, 24.

46 Ya issan nenfukauan Jesu, kinwanina, Ama, nan liman

nan mangidchiniak isnan lengagko. Ya afusna nangwa-
nian is nannai kinraaan nan lengagna.

47 Ya issan nangilan nan kapitan nan inmat, chinadayaw-

na nan Chios, ai kanana, Titiwa ai usto nan taku ai nai.

48 Ya nan amin ai taku ai naamong ai nangila issanchoi,

ya issan afuscha nangilan kinogkogcha nan takebcha,

ya kiamaancha.

49 Ya nan amin ai amammon Jesu, ya nan fabfafai ai

nangonod ken Sia isnan nalpoancha id Galilea, tinma-

takchigcha isnan adacliawi, ai chacha ilan sanchoi inmat.

50 Kot wadai nan osang ai taku ai enngatsan is Josef, ai kon-

sehal*, ya sia ya kawis ai taku ya usto :

51 (Sia ya igai nikitanoi isnan kinwanicha ya isnan inalig-

nencha ;) sia ya i-Arimatea ai ilin nan Judios ai sia nan
nangisosogchana isnan Fatawan nan Chios.

52 Sia ya inmoi ken Pilato ya kinchauna nan awak Jesu.

63 Ya inpanadna, ya kinnomona isnan kawsi ai facho, ya

insaadna isnan osang ai liang ai nakaongan isnan fato, ai

maid naippoi is taku.

54 Ya sanchoi ai akiu ya nan akia nan Mensagkanan isnan

Pista, ya kankanin Sumafacho.

55 Ya san fabfafai ai choicha ai nifuig ken Sia, ai nipalpo id

Galilea, inmonodcha ya inilacha nan liang ya nan inang-

nena ai nisaad nan awakna.

56 Ya tinmolicha ya nensakanacha is mirra ya aloes ya inmi-

lengcha isnan Savfacho ai akiu ai miyonod isnan filin.

4 YA isnan laplapona ai akiu isnan chominko, issan chadlus
^^ fibikat, inmalicha isnan ka liang ya iuyaicha nan mirra

ai insakanacha, ya wadai nan tapina ai nittakin ken

chaicha.

2 Ya inchanancha nan fato ai na-alin ai nakaan isnan ka

liang.

3 .Ya sinumkopcha ya igaicha inchanan nan awak nan Apo ai

Jesu.
- 4 Ya nakaeb, ai issan nenchanakancha issanchoi, kot wadai

nan twa ai taku ai tumatakchigcha isnan sagencha, ai

sumili nan fachocha

:

5 Ya issan inmogietancha ya nenpalintomengcha, nan taku

kinwanicha ken chaicha, Ngagonyu anapen nan matataku

isnan kawad nan natoi ?

6 Sia yamaid isna, tai finmala : simkenyu nan kinwaning
issan kakkawadna id Galilea,

7 Ai kanana, Nan Anak nan Taku atmasapul ai maichau-
chau isnan liman nan ngaag ai taku, ya maikolus, ya
isnan mikatlo ai akiu atkasin fumala.

8 Ya sinmekcha nan kinwanina.

9 Ya nensakoDgcha ya inmoicha ai en mangifaag isnan amin
ai naicha isnan simpoo ya osa, ya isnan tapina.

10 Sia san cha Maria Magdalena ya si Joanna, ya si Maria ai

inam James, ya san tapina ai fabfafai ai nittakin ken
chaicha, ai chaicha nan nangifaag is nannaicha isnan

Apostolis.*

11 Ya kanancha en apddcha yangkai ai enkak-ali, ya igaicha

inavfolot.

12 Kecheng ai tinmakchig si Pedro ya nentagtag ai innioi

isnan ka liang : issan nenyachongana, nan facho angkai
nan inilana, ai nanatkon, ya nattataa ai sinmaa, isnan
inrnat.

13 Kot issan choi chadlu ai akiu, wadai inmoi ai twa ai

kadwan Jesu, isnan ka ili ai enngatsan is Ernmaus, ai

twa ai olas nan k ladchawina id Jerusalem.

14 Ya tinotyacha nan amin ai inmat.

15 Ya nikaspo ai issan chacha entotoyyaan, si Jesu chadlu
sinraagen, ai nittakin ken chaicha.

16 Naim5tachi igaicha paat naka immaton ken Sia.

17 Ya kinwanina ken chaicha, Ngag nan ogokochenyu ai

chayu kanan isnan chayu manalanan? Ya tinomkocha
as kag nenkokonges nan kamoscha.

18 Ya sinumfat nan osang ai enngatsan is Kleopas, ai kanana
ken Sia, Aikoka kodkocheng ai mangili id Jerusalem
nan adi mangammo isnan inmat is nannaicha ai akiu ?

19 Ya kinwanina ken chaicha, Ngag al inmat ? Ya kinwa-
nicha ken Sia, Nan inmat ken Jesu ai i-Nazareth, ai

Sia nan Profeta ai nakavfalin isnan kinwanina ya isnan

inangnena, isnan sassakangen nan Chios ya isnan amin ai

taku,

20 Ai nan kangatoan ai papachi ya okom inchauchaucha Sia

ai napatoi, ya inkoluscha Sia.

21 Naimotachi, inchidchinomi ai Sia nan Manfut isnan Israel:

Ya nannai akos ai akiu sia chadlu nan mikatlo ai ni-

palpo issan inmattan nannaicha.

22 Ya nan tapina akos ai fabfafai inmippataacha ken chaka-

mi, ai nawiitcha ai inmoi isnan ka liang

:

23 Ya igaicha incbanan nan awakna, ya inmalicha ai nangi-

faag ai kanancha ai inilacha akos nan anhel, ai kinwa-

nicha ai Sia ya matataku.

24 Ya inmoicha akos nan tapina ai kadwami isnan ka liang

ya inchanancha akos ai kag issan kinwanin nan fabfa-
'
fai : naimotacbi igaicba inila si Jesu.

25 Kecbeng kinwanina ken cbaicba, O cbakayu ai akit nan
nimnimyu, ai adiyu avfoloten nan amin ai kinwanin nan
Profeta! Aikoyu adi ammo ai si Kristo masapul ai

potkena nannaicba, et kecbeng sumkop isnan kawad nan
gloriana?

26 Ya inpaammona ken cbaicba nan amin ai naisolat ai

27 atumat ken Sia, ai nipalpo ken Moses ya nan amin ai

Profeta.

28 Ya sinmagencba isnan ka ili ai ayancba : ya kag cbauumoi.

29 Naimotacbi nilutlutancba Sia ai kanancba, Mikittotodka

ken cbakami : tai sosodcbomna ya nafuas nan akiu. Ya
sinumkop ai nikittotoo ken cbaicba.

30 Kecbeng ai, issan nikitokcboana ai nisakang ken cbaicba,

inalana nan tinapay, ya binendikana ya pinitangna ya

incbuana ken cbaicba.

31 Ya nenimmatonancba ken Sia: ya nenamas ken cbaicba.

32 Ya nenasikawanicba, Aiko kag adi nenlinawa nan
nimnimta issan cbana nikittotoyyaan ken cbaita isnan

kalsa, ya issan nangipaammoana ken cbaita isnan Naikolit ?

33 Ya natanakcbigcba ya tinmolicba id Jerusalem, ya incba-

nancba nan simpoo ya osa ya nan ibacba ai naamong,
34 ai kanancba, Nan Apo ya finmala ai titiwa, Ya nenpa-

ila ken Simon.

35 Ya infaagcba nan amin ai inmat isnan kalsa, ya nan
nangimatonancba ken Sia issan cbana nangipanganan
isnan tinapay.

36 Ya issan cbacba nangifaakan, si Jesu tinmakcbig kannai

isnan enkagkawaencba, ya kinwanina ken cbaicba, Um-
pakayu.

37 Ya nangogotcba, ya inmogietcba,' ya kanancba mo iilaincba

nan lengag.

38 Ya kinwanina ken cbaicba, Ngagonkayu umogiet? ya

ngagonkayu encbanag isnan nimnimyu ?

39 liainyu nan limak ya nan chapanko, tai Saken kannai

:

apwapenyu Saken ya ilainyu : tai nan lenga^ maid fokasna

ya maid ingitna ai kag isnan ilainyu ai wadai ken Saken.

40 Ya issan nangwaniana is nannai, inpailana nan limana ya
nan chapana ken chaicha.

41 Ya issan adicha nangavfolotan isnan chachama ai laiadoha,

ya nataacha, kinwanina ken chaicha, Wadai ngen mais-

cha isna ?

42 Ya inchuacha ken Sia nan nadchawos ai ikan ya nan tinfan

si 3'ukan.

43 Ya inalana ya kinana isnan sassakangencha.

44 Ya kinwanina ken chaicha, Sia nannaicha nan kowani ai

kinwanik issan kakawadko ken chakayu, ai nan amin ya
masapul ai makaeb ai naisolat isnan filin Moses, ya isnan

Profeta, nan atumat ken Saken.

45 Kecheng ai inpaammona ken chaicha, ta mangtokancha
isnan Naisolat

46 Ya kinwanina ken chaicha, Sia nan naisolat, ta masapul ai

mapalikat si Kristo, ya isnan mikatio ai akiu kasin fumala.

47 Ya maipaammo nan menfavfawian ya nan mapakawanan
isnan fasol isnan Ngatsanko, isnan amin ai kailiili, ai ni-

palpo id Jerusalem.

48 Ya chakayu nan saksi is nannaicha.

49 Ya ilainyu ai atpahek ken chakayu nan opchas kinwanin
Ama ken chakayu : naimotachi id Jerusalem nan entotoi-

anyu enkana's mamawatanyu isnan fikas ai nalpo id

tongcho.

50 Ya inpangona chaicha enkana id Bethany, ya tinanangna

nan limana, ya binendikana chaicha.

51 Ya issan chana namendikan ken chaicha, kot nakaan ya
nayoi id chaia.

52 Ya nenchadayawcha ken Sia, ya nenlilinawacha ai tinmoli

id Jerusalem

:

53 Ya kawakawakas ai wadaicha isnan Simfaan ai enchada-

yaw isnan Chios. Amen.

